
ᐃᓕᑕᕆᔭᐅᔭᕆᐊᓖᑦ
ᐅᖃᓕᒫᒐᓕᐅᖅᑏᑦ ᖁᔭᓐᓇᒦᕈᒪᔭᖏᑦ ᐊᐃᕖᑦ ᐆᒪᔪᓕᕆᔨᐊᓛᒃᑯᑦ; ᐃᓚᐅᖃᑕᐅᓚᐅᖅᑐᑦ ᖃᐅᔨᓴᐃᓂᕐᒥᑦ 
ᐊᐱᖅᓱᖅᑕᐅᑉᓗᑎᒃ ᐊᒻᒪᓗ ᐅᖃᓪᓗᕆᒃᓴᖃᑕᐅᑉᓗᑎᒃ (ᖃᑉᓗᓈᑎᑐᑦ ᐊᑎᖏᓐᓂᑦ ᐄ-ᐆ-ᐋ-ᓕᖓᔪᑦ): ᕼᐋᓇ 
ᐊᖑᑎᐊᓗᒃ, ᑖᓯ ᓇᑯᓛᖅ, ᐲᑕ ᓇᑯᓛᖅ, ᐅᐃᓕ ᓇᑯᓛᖅ, ᓕᐊᓄᑦ ᓇᑦᑎᖅ, ᑐᕈᐃ ᓇᑦᑎᖅ, ᕈᐊᓐ ᓂᖏᐅᖓᓐ, 
ᑖᓂ ᐲ, ᔮᓐ ᓴᐃᒻᒪᐅᑦ, ᐊᒻᒪᓗ ᒪᕐᕉᕐ ᐊᑎᖏᑦ ᖃᐅᔨᒪᔭᐅᖏᑦᑐᑦ; ᐊᒻᒪᓗ ᐃᓚᐅᖃᑕᐅᓚᐅᖅᑐᑦ ᐱᕙᓪᓕᐊᓂᕐᒥᑦ 
ᐊᒻᒪᓗ ᐊᑐᓕᖅᑎᑕᐅᓂᖓᑕ ᖃᐅᔨᓴᐃᓂᐅᔪᖅ ᓄᓇᓕᖕᒥᑦ ᖃᐅᔨᓴᐃᔨᐅᑉᓗᑎᒃ ᐊᒻᒪᓗ ᐱᖅᑯᓯᕆᔭᐅᔪᑦ ᒥᒃᓵᓄᑦ 
ᐅᖃᐅᔾᔨᔩᑦ: ᔫᐱ ᐊᖑᑎᐊᓗᒃ, ᒫᒃ ᐃᑦᑐᖅ, ᓵᓐᑎᐅᓪ ᐃᑦᑐᖅ, ᓕᐊᓂ ᐃᒥᖅᑕᐅᑦ, ᔫᓯᐱ ᐱᙳᐊᖅᑐᖅ, ᐋᑕᒥ ᓇᑯᓛᖅ, 
ᐊᒻᒪᓗ ᐹᐱ ᓴᕕᐊᕐᔪᒃ (ᑐᓵᔨᐅᒻᒪᖅᖢᓂ).

ᐅᖃᓕᒫᒐᓕᐅᖅᑐᑦ ᖁᕕᐊᒋᔭᖏᑦ ᐱᓕᕆᓂᖓᑦ ᐊᒻᒪᓗ ᐃᑲᔪᓚᐅᖅᑐᑦ ᑲᓇᑕᒥᑦ ᓯᒡᔭᓂᒃ ᒥᐊᓂᖅᓯᔨᒃᑯᑦ, ᑲᓇᑕᒥᑦ 
ᐃᒪᓕᕆᔨᒃᑯᑦ, ᑳᕈᓪᑕᓐ ᓯᓚᑦᑐᖅᓴᕐᕕᒡᔪᐊᖅ, ᑎᐅᓪᕼᐊᐅᓯ ᓯᓚᑦᑐᖅᓴᕐᕕᒡᔪᐊᖅ, ᓄᓇᕗᒻᒥ ᒐᕙᒪᒃᑯᑦ, ᑭᕙᓪᓕᕐᒥᑦ 
ᐃᓄᐃᑦ ᑲᑐᔾᔨᖃᑎᒌᒃᑯᑦ, ᓄᓇᕗᒻ ᓯᓚᑦᑐᖅᓴᕐᕕᒃᑯᑦ, ᓄᓇᕗᒻᒥ ᖃᐅᔨᓴᐃᔨᒃᑯᑦ, ᑕᕆᐅᖅ ᐅᑭᐅᖅᑕᖅᑐᒥᑦ, ᑲᓇᑕᒥᑦ 
ᒥᕐᖑᐃᖅᓯᕐᕕᓕᕆᔨᒃᑯᑦ, ᑲᓇᑕᒥᑦ ᐅᑭᐅᖅᑕᖅᑐᒥᑦ ᖃᐅᔨᒪᓂᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ, SmartICE-ᑯᑦ, 
ᑲᓇᑕᒥᑦ ᐃᖏᕐᕋᔭᒃᑐᓕᕆᔨᒃᑯᑦ, ᓯᓚᑦᑐᖅᓴᕐᕕᒡᔪᐊᖅ ᐋᑐᕚᒥᑦ ᓄᓇᓕᕆᔨᒃᑯᑦ, ᓈᓴᐅᓯᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ 
ᑐᑭᓯᐅᒪᔾᔪᑎᖃᕐᕕᖓᑦ, ᐋᑐᕚᒥᑦ ᓯᓚᑦᑐᖅᓴᕐᕕᒡᔪᐊᖅ ᓄᓇᓕᕆᔨᒃᑯᑦ, ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᙳᐊᓕᕆᔨᒃᑯᑦ, 
ᐊᒻᒪᓗ ᓯᓚᑦᑐᖅᓴᕐᕕᒡᔪᐊᖅ Sunshine Coast.
 
ᐅᖃᓕᒫᒐᓕᐅᖅᑐᑦ ᖁᔭᓕᔪᑦ ᑮᓇᐅᔭᖃᖅᑎᑦᑎᓚᐅᖅᑐᓂᒃ ArcticNet-ᑯᑦ, Clear Seas, ᑲᓇᑕᒥᑦ ᐃᖃᓗᓕᕆᔨᒃᑯᑦ, 
Irving Ship Building Inc.-ᑯᑦ, ᑕᕆᐅᑉ ᐊᕙᑎᖓᓂᒃ ᖃᐅᔨᓴᐃᓂᖅ ᓇᓚᐅᑦᑖᖅᑕᐅᔪᓂᒃ ᐊᒻᒪᓗ ᐅᐸᓗᐊᓂᕐᒧᑦ 
ᐱᓕᕆᖃᑎᒌᒃᑯᑦ (MEOPAR), ᐅᑭᐅᖅᑕᖅᑐᒥᑦ ᓱᓇᑐᐃᓐᓇᓕᕆᓂᕐᒧᑦ ᐊᔪᕈᖕᓃᖅᓴᐃᓂᕐᒧᑦ ᑐᕌᖓᔪᖅ, ᓄᓇᕗᒻᒥ 
ᓯᓚᑦᑐᖅᓴᕐᕕᒃ, ᑕᕆᐅᖅ ᐅᑭᐅᖅᑕᖅᑐᒥᑦ, Pew Charitable Trusts, ᐃᓕᓐᓂᐊᖅᑐᑦ ᑲᓇᑕᐅᑉ ᐅᑭᐅᖅᑕᖅᑐᖓᓄᑦ, 
ᐊᒻᒪᓗ ᑲᓇᑕᒥᑦ ᐃᓅᖃᑎᒌᓕᕆᓂᕐᒧᑦ ᓱᓇᑐᐃᓐᓇᓕᕆᔨᒃᑯᑦ ᐊᒻᒪᓗ ᐃᓅᖃᑎᒌᓄᑦ ᖃᐅᔨᓴᐃᓂᕐᒧᒃ ᑲᒪᔩᑦ.

ᐊᔾᔨᓕᐅᕆᔪᑦ: ESA (ᖄᖓ);ᑲᓇᑕᒥᑦ ᓯᒡᔭᓂᒃ ᒥᐊᓂᖅᓯᔨᒃᑯᑦ, (ᖄᖓᑕ ᐃᓗᐊᓃᑦᑐᖅ, ᐅᒥᐊᕐᔪᐊᓗᒃᑖᑦ); ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᑦ (ᕿᓇᓗᒐᐅᑉ ᐸᒥᐅᖓ, ᓇᓄᐃᑦ); ᓘᒃ ᑰᑉᓚᓐ (ᐱᖃᓗᔭ); ᓄᓇᕗᒻᒧᙵᐅᔪᖅ (ᕿᓇᓗᒐ); ᑳᓖᓐ 
ᑐᕐᓘ (ᑲᑎᒪᓂᕐᒥᑦ)

ᐅᕙᓂ ᐱᔭᐅᔪᖕᓇᖅᑐᑦ: www.arcticcorridors.ca

ᐊᑐᓕᖁᔭᓕᐊᑦ ᑐᑭᓯᐊᓂᕐᕕᐅᔪᓐᓇᕐᓂᖅ ᑎᑎᕋᓯᒪᔪᑦ ᐅᑯᐊ: Carter-ᑲᕐᑐ, N.A., Dawson-ᑖᓴᓐ, J., & 
Weber-ᐅᐃᐳ, M. (2019). ᐅᑭᐅᖅᑕᖅᑐᒥ ᑕᕆᐅᒃᑯᑦ ᓇᐅᒃᑰᕐᕕᒃᓴᐃᑦ ᐊᒻᒪᓗ ᐅᑭᐅᖅᑕᖅᑐᒥ ᓂᐱᖏᑦ: 
ᐊᐅᓚᑕᐅᔪᓐᓇᕐᓂᖏᑦ ᑕᕆᐅᒃᑯᑦ ᐅᒥᐊᕐᔪᐊᒃᑰᕐᕕᐅᖔᕈᓐᓇᖅᑐᑦ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᓂ (ᓴᓪᓕᕐᓂ, 
ᓄᓇᕗᒻᒥ ᓄᓇᓕᖕᓄᑦ ᐅᓂᒃᑳᓕᐊᑦ). ᐋᑐᕚ: ᐃᓕᓐᓂᐊᕐᕕᒡᔪᐊᕆᓂᖅᐹᖓᓂᐋᑐᕚᑉ. ᐅᑭᐅᖅᑕᖅᑐᒥ.
http://hdl.handle.net/10393/38505  DOI: 10.20381/RUOR38505. 

ᑐᑭᓯᒋᐊᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᓗᒍ: ᐃᖢᐊᖅᓴᐃᔨ ᔮᑭ ᑖᓴᓐ – jackie.dawson[at]uottawa[dot]ca  
ᐅᕝᕙᓘᓐᓃᑦ ᐃᖢᐊᖅᓴᐃᔨ ᓈᑕᓕ ᑳᑐ – ncarte3[at]uottawa[dot]ca

ᐅᐃᓕ ᓇᑯᓛᖅ ᒫᓐᓇᐅᔪᖅ ᓯᕗᓂᐊᒍᓪᓗ ᒪᐃᔭᒋᔭᐅᕗᖅ ᓴᓪᓕᕐᓂ. 
ᐊᓯᖏᓐᓂᑕᐅᖅ ᑲᑐᔾᔨᖃᑎᒌᖕᓂ ᐃᓚᒋᔭᐅᖃᑦᑕᖅᓯᒪᒋᕗᖅ ᒪᑯᓂᖓ 
ᐃᓚᖏᓐᓂᒃ: ᐊᐃᕖᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥ 
ᐊᖑᓇᓱᒃᑎᓕᒫᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂ, ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᕗᑦ ᑐᖓᕕᒃᑯᑦ 
ᑎᒥᖁᑎᖓᓂ. ᐃᓱᒪᒋᔭᖃᖅᐳᖅ ᐱᓗᐊᖅᑐᒥᒃ ᐃᓅᔾᔪᑎᒃᓴᐅᔪᓐᓇᖅᑐᓂᒃ 
ᑮᓇᐅᔭᓕᐅᕈᑎᒃᓴᐅᔪᓐᓇᖅᑐᓂᒡᓗ ᐱᕙᓪᓕᐊᑎᑦᑎᔪᓐᓇᕐᓂᕐᒥᒃ.

ᕈᐊᓐ ᓂᖏᐅᖓᓐ ᐃᓅᓚᐅᖅᑐᖅ ᐱᕈᖅᓴᓯᒪᓪᓗᓂᓗ ᓴᓪᓕᓂ ᐊᒻᒪᓗ 
ᓯᑕᒪᓂᒃ 4 ᓇᔭᖃᖅᓱᓂ ᐱᖓᓱᓂᒡᓗ 3 brother-ᖃᖅᓱᓂ. ᓄᓕᐊᖃᖅᑐᖅ 
ᐋᓂ ᓂᖏᐅᖓᒻᒥ, ᐱᖓᓱᓂᒃ ᕿᑐᖓᖃᖅᓱᑎᒃ, ᐱᖓᓱᓂᒡᓗ ᐃᕐᖑᑕᖃᖅᓱᑎᒃ. 
ᕌᓐ ᐃᖃᓇᐃᔭᖃᑦᑕᖅᓯᒪᔪᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᓄᓇᓕᖕᓂ ᐃᑲᔪᖅᑎᐅᕙᒃᓱᓂ ᑕᐃᒪᖓᓂᒃ ᐋᒐᓯ 2009-ᒥᒃ. ᕼᐊᒻᒪᓚᒃᑯᓐᓂᒃ 
ᑲᑎᒪᔨᐅᖃᑦᑕᖅᓯᒪᔪᖅ 2011-ᒥᒃ 2017-ᒧᑦ, ᒪᐃᔭᒧᑦ ᑐᒡᓕᕆᔭᐅᓪᓗᓂ ᐃᓛᓐᓂᒃᑯᓪᓗ 
ᒪᐃᔭᐅᓂᕐᒥᓂᒃ. ᐊᐅᓚᑦᑎᓯᒪᔪᖅ ᒥᑭᓐᓂᖅᓴᒥᒃ ᓇᖕᒥᓂᕆᔭᒥᓂᒃ ᓄᓇᓕᖕᓂ 
ᓄᓇᒃᑰᕈᑎᓂᒃ ᐊᑐᖅᑐᐊᖅᑎᑦᑎᕙᒃᓱᓂ ᑕᐃᒪᖓᑦ ᐱᓕᕆᐊᕆᓪᓕᖅᓱᓂᐅᒃ 
ᑕᒪᓐᓇ 2009-ᒥᒃ. ᕌᓐ ᖁᕕᐊᒋᔭᖃᖅᑐᖅ ᐃᖃᓪᓕᐊᖅᐸᖕᓂᕐᒥᒃ, ᐊᖑᓇᓱᖕᓂᕐᒥᒃ, 
ᐊᐅᓪᓛᖃᑕᕐᓂᕐᒥᒃ, ᑕᕐᕆᔭᖅᐸᖕᓂᕐᒥᒃ ᓴᓇᔭᐅᓂᖏᓐᓂᓗ ᓯᑭᑑᓪᓗ 
ᓇᐅᒃᑯᑐᐃᓐᓈᕈᓐᓇᖅᑐᓪᓗ ᕼᐋᓐᑕᒐᓚᐃᑦ. 

ᑖᓂ ᐲ ᓴᓪᓕᕐᒥᐅᑕᐅᖏᓐᓇᖅᐳᖅ ᐃᓄᓯᓕᒫᒥᓂᒃ. 
ᑲᑎᑎᑕᐅᓯᒪᔪᖅ ᓯᑕᒪᓂᒃ ᕿᑐᖓᖃᖅᓱᑎᒃ. ᑲᑎᒪᔨᐅᖃᑕᐅᔪᖅ 
ᐊᐃᕖᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂ, ᖁᕕᐊᒋᓪᓗᓂᐅᑉ 
ᐊᖑᓇᓱᖕᓂᖅ ᐃᖃᓪᓕᐊᕐᓂᕐᓗ. ᐊᐅᓪᓚᐅᔾᔨᕙᒃᑐᖅ ᐊᒻᒪᓗ 
ᐊᖑᓇᓱᒋᐊᕈᔾᔨᕙᒃᓱᓂ ᐱᓕᕆᐊᕆᔭᒥᓂᒃ.

ᐃᓚᒋᔭᐅᓚᐅᖅᑐᑦ
Hᐋᓇ ᐊᖑᑎᐊᓗᒃ ᐱᕈᖅᓴᓯᒪᔪᖅ ᓴᓪᓕᓂ ᓯᕗᓂᒃᓴᖃᖅᓱᓂᓗ ᑕᒫᓂ ᐃᕐᖑᑕᒃᑯᖏᓪᓗ 
ᑕᒫᓃᓐᓂᐊᕐᒪᑕ ᐃᓅᔪᓐᓃᕋᓗᐊᖅᑎᓪᓗᒍ, ᑕᐃᒪᐃᓂᖓᓄᑦ ᐱᐅᓂᖅᐹᖑᔪᓂᒃ 
ᐋᕿᐅᒪᔭᐅᖁᔨᕗᖅ ᖃᓄᐃᓕᖓᔪᓐᓇᕐᓂᖏᑦ ᑕᒪᒃᑯᐊ, ᐃᓱᒪᒋᓪᓗᓂᒋᑦ ᑭᖑᕚᖏᓪᓗ 
ᐃᓄᐃᓪᓗ ᓄᓇᓖᑦ ᓄᓇᒥᓂ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂ ᑲᑎᒪᔨᐅᓗᓂ, 
ᑕᒪᓐᓇ ᐅᖃᐅᓯᐅᖃᑦᑕᖅᓯᒪᔪᖅ: ᐅᒥᐊᕐᔪᐊᓄᑦ ᓇᐅᒃᑰᖔᕐᕕᒃᓴᐃ (ᐋᒡᓃᑰ-ᐄᒍᓪᑯᓐᓄᑦ 
ᑎᑭᐸᒃᑐᑦ) ᐊᒃᑐᖅᓯᓯᒪᓕᕈᓐᓇᕐᒪᑕ ᐆᒪᔪᓂᒃ - ᓄᓇᓖᑦ ᐃᓄᐃᑦ ᓂᕿᒋᕙᒃᑕᖏᓐᓂᒃ.

ᑖᓯ ᓇᑯᓛᒃ

ᐲᑕ ᓇᑯᓛᒃ ᖁᔭᓕᓯᒪᔪᖅ 
ᐱᕕᒃᓴᖃᖅᑎᑕᐅᓚᐅᕐᓂᕐᒥᓂᒃ ᐃᓚᐅᖁᔭᐅᓪᓗᑎᒃ 
ᖃᐅᔨᓴᖅᑎᓄᑦ. ᖁᔭᓐᓇᒦᒃ! 

ᓕᐊᓄᑦ ᓇᑦᑎᖅ ᑲᑎᑎᑕᐅᓯᒪᔪᖅ ᑕᓪᓕᒪᓂᒃ 5 ᕿᑐᖓᓕᒃ ᐊᒻᒪᓗ 
ᐊᒥᓱᒐᖕᓴᓂᒃ ᐃᕐᖑᑕᖃᐅᖅᓱᓂ. ᑖᓐᓇ ᒥᑭᒋᐊᖅᑎᐅᕙᒃᑐᖅ ᐊᒻᒪᓗ 
ᓴᕗᖑᐊᖅᑎᐅᕙᒃᓱᓂ. ᖁᕕᐊᒋᓕᒻᒪᕆᒃ ᐅᒥᐊᓕᕆᓂᕐᒥᒃ ᓴᓇᒃᑲᓐᓂᕈᒪᓪᓗᓂᐅᒡᓗ 
ᐅᒥᐊᕆᔭᓂ ᐱᐅᔪᐊᓗᒃ. ᖃᓄᐃᓕᐅᕈᓘᔭᕋᑦᑕᕐᒥᔪᖅ ᐊᔪᖏᑕᒥᓂᒃ ᓲᕐᓗ 
ᐱᓚᐅᑎᓕᐅᖅᐸᖕᓂᖅ, ᐅᓗᓂᒡᓗ, ᐊᓯᖏᓐᓂᒡᓗ ᐊᖑᓇᒍᑕᐅᕙᒃᑐᓂᒃ 
ᓴᓇᓯᒪᔪᓂᒃ ᓴᐅᓂᕐᒥᒃ ᐆᒪᔪᕐᓂᒃ ᐊᒻᒪᓗ ᐅᔭᕋᖕᓂᒃ. 

ᑐᕈᐃ ᓇᑦᑎᖅ ᐆᒪᔪᓕᕆᔨᐅᔪᖅ ᓴᓪᓕᓂ. ᓇᖕᒥᓂᖅ 
ᐊᖑᓇᓱᒃᑎᐅᔪᖅ ᓄᓇᒦᒃᑲᒻᒪᕆᐅᓪᓗᓂ.

ᐅᒥᐊᕐᔪᐊᖃᓲᖑᓕᕐᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᐊᓂᒃ 
ᐱᖓᓱᐃᖅᑕᖅᓯᒪᑎᒋᓕᖅᑐᓂᒃ ᐊᒥᓲᓂᖅᓴᐅᕙᓕᖅᑐᓂᒃ  
ᐊᕐᕋᒍᐃᑦ ᐊᑐᕐᓂᖏᓐᓂ ᐊᑯᓐᓂᖏᓐᓂᒃ 1990-ᒥᒃ ᑕᒪᐅᖓ 
2015-ᒧᑦ.1 ᑕᒪᕐᒥᑲᓴᐃᑦ ᑕᒪᒃᑯᐊ ᐅᒥᐊᕐᔪᐊᑦ ᓄᓇᕗᑦ 
ᑕᕆᐅᖓᒎᖃᑦᑕᖅᐳᑦ. ᐃᖏᕐᕋᓂᖃᕋᔪᒃᐸᓚᐅᖅᑐᑦ ᐊᕐᕋᒍᑕᒪᖅ 
ᓴᓪᓕᐅᑉ ᓄᓇᖓᑕ ᐊᕙᓗᐊᑕᓗᑦ ᖃᓂᒋᔭᖓᒍᑦ ᐃᒪᓐᓇᑎᒋ  
50 ᑭᓛᒥᑕᓕᖕᓂᒃ ᑕᐃᑲᖓᑦ, ᐊᕐᕋᒍᓂᒃ ᑕᐃᒪᖓᑦ  
2011-ᒥᒃ 2015-ᒧᑦ, ᐱᖓᔪᒋᔭᐅᔪᒥᒃ ᐊᒥᓲᖏᓛᕆᔭᐅᓚᐅᖅᓱᑎᒃ 
ᐃᖏᕐᕋᕙᒃᑦᑐᑦ ᑕᐅᕘᓇ. ᑭᓯᐊᓂᓕᑦᑕᐅᖅ, ᖃᐅᔨᒋᐊᖅᑕᐅᒐᒥᒃ 
ᐊᔾᔨᒌᖏᓐᓂᖃᕐᓂᖏᑦ ᐊᕐᕋᒍᓂᒃ 1990-2000-ᒥᒃ ᐊᒻᒪᓗ 
ᐊᕐᕋᒍᖏᓐᓂ 2011-2015-ᒥ ᐃᖏᕐᕋᕕᐅᒐᔪᒃᐸᓚᐅᕐᓂᖏᑦ, 
ᐅᒥᐊᕐᔪᐊᑦ ᑕᐅᕘᓈᖃᑦᑕᓚᐅᖅᑐᑦ ᖃᓂᓐᓂᖃᖅᑎᒋᔪᒥᒃ 
50 ᑭᓛᒥᑕᓕᖕᓂᒃ, ᒪᕐᕈᐃᖅᑕᖅᓯᒪᑲᓴᒃᑐᓂᒃ 
ᐊᒥᓲᓂᖅᓴᐅᑎᒋᓕᓚᐅᖅᐳᑦ ᑖᒃᑯᐊ ᐊᕐᕋᒍᐃᑦ 
ᐊᑐᕐᓂᖏᓐᓂ1; ᐱᒻᒪᕆᐊᓗᖕᒥᒃ ᐊᒥᓱᕈᕆᐊᑲᓐᓂᖅᓯᒪᔪᑦ 
ᐅᔾᔨᕆᔭᐅᓚᐅᖅᑐᑦ ᐃᓄᖕᓄᑦ ᓄᓇᓕᖕᓄᑦ ᑕᐃᑲᓂ, ᑕᒪᒃᑯᐊ 
ᐊᕐᕋᒍᐃᑦ ᓈᓯᒪᓂᖏᓐᓂᒃ 25-ᓂ ᐊᕐᕋᒍᓂᒃ. ᑲᓇᑕᐅᑉ 
ᒐᕙᒪᖏᑦ ᐱᕙᓪᓕᐊᑎᑦᑎᓕᖅᑐᑦ ᐱᓕᕆᔨᐅᕙᖕᓂᐊᖅᑐᓂᒃ 
ᐊᒃᑐᖅᑕᐅᓗᐊᕇᒃᑯᑎᒃᓴᐅᒋᐊᖔᕈᓐᓇᖅᑐᓂᒃ ᐅᒥᐊᕐᔪᐊᕐᓂᒃ 
ᑕᕆᐅᒃᑯᑦ ᓇᐅᒃᑰᕕᖃᖔᕈᓐᓇᕐᓂᖏᓐᓂᒃ ᐊᑐᖅᑕᐅᖁᔭᐅᔪᓂᒃ 
ᒪᓕᒡᓗᑎᒃ, ᐅᓗᕆᐊᓇᕐᓂᖃᓐᖏᓂᖅᓴᐅᓂᐊᕐᒪᑕ ᐊᒻᒪᓗ 
ᐊᒃᑐᖅᑕᐅᓗᐊᖅᑕᐃᓕᒪᒋᐊᕈᑕᐅᓗᑎᒃ ᓄᓇᓕᖕᓄᓪᓗ, 
ᐊᕙᑎᖏᓐᓄᓪᓗ. ᐊᒃᑐᖅᓯᓗᐊᕋᔭᖏᓐᓂᖏᓄᑦ 
ᐅᒥᐊᕐᔪᐊᒃᑰᕐᕕᒃᓴᐃᑦ ᑐᖓᕕᐅᓕᕋᔭᖅᑐᑦ ᓯᕗᓂᒃᓴᒧᑦ ᑲᓇᑕᐅᑉ 
ᓴᕿᑎᑦᑐᒪᔭᖏᓐᓄᑦ ᐃᑲᔪᖅᓱᐃᓂᕐᒥᒃ ᑕᕆᐅᑯᑦ ᐃᖏᕐᕋᕙᒃᑐᓄᑦ 
ᓇᐅᒃᑰᕐᕕᐅᔪᓐᓇᕐᓂᕐᒧᑦ ᐅᓗᕆᐊᓇᕇᒃᑯᑕᐅᓗᑎᒃ 
ᐅᑭᐅᖅᑕᖅᑐᒥ, ᐃᓚᖃᕐᓂᐊᖅᑐᓂᒡᓗ ᐱᐅᓂᖅᓴᓂᒃ 

ᑎᑎᕋᐅᔭᖅᑕᐅᓯᒪᓗᑎᒃ ᑕᕆᐅᒃᑯᑦ ᐃᒪᐃᑦ ᖃᓄᐃᓕᖓᓂᖏᑦ 
ᐊᒻᒪᓗ ᖃᐅᔨᒪᔭᐅᓂᖅᓴᐅᓗᓂ ᑕᕆᐅᖏᑦ, ᐃᓚᒋᔭᐅᓗᑎᒃ 
ᐅᑭᐅᖅᑕᖅᑐᕐᒥᐅᑦ. ᑕᒪᒃᑯᐊ ᓇᐅᒃᑰᕐᕕᒃᓴᐃᑦ ᐊᐅᓚᑕᐅᖃᑕᐅᒋᕗᑦ 
ᓯᑯᓯᐅᑎᓕᕆᔨᓄᑦ ᓯᒡᔭᖅᐸᓯᐅᓂᖏᓐᓂᒃ ᑲᓇᑕᐅᑉ 
ᓇᐅᑦᑎᖅᑐᐃᔨᖏᓐᓂᒃ, ᐊᒻᒪᓗ ᐊᐅᓪᓛᕈᑎᓕᕆᔨᒃᑯᓐᓄᑦ ᑲᓇᑕᒥ 
ᐊᒻᒪᓗ ᑲᓇᑕᒥ ᑕᕆᐅᕐᒥ ᐃᒪᓕᕆᔨᖏᓐᓄᑦ ᐱᔨᑦᑎᕋᐃᔨᐅᔪᓄᑦ. 

ᐱᒻᒪᕆᐅᔪᑦ ᐃᓱᒪᒃᓴᖅᓯᐅᕈᑎᒃᓴᐃᑦ ᒫᓐᓇᐅᓕᖅᑐᖅ 
ᓯᕗᓪᓕᖅᐸᐅᔾᔭᐅᖁᔭᐅᔪᓂᒃ ᐊᒃᑐᖅᑕᐅᓗᐊᕇᒃᑯᑕᐅᓂᕐᒧᑦ 
ᐅᒥᐊᕐᔪᐊᒃᑰᕐᕕᒃᓴᐃᑦ ᐃᓚᖃᕆᕗᑦ ᐱᓕᕆᐊᒃᓴᖏᑦ ᒪᑯᓂᖓ 
ᐃᓕᑕᕆᔭᐅᓂᖏᓐᓂᒃ ᐃᓄᖕᓄᑦ ᐅᑭᐅᖅᑕᖅᑐᕐᒥᐅᑕᓄᓪᓗ 
ᐃᓱᒪᒋᔭᐅᓂᖏᓐᓂᒃ ᐅᑯᓂᖓ 1) ᐊᒃᑐᖅᑕᐅᓯᒪᔪᓐᓇᕐᓂᖏᑦ 
ᐅᒥᐊᕐᔪᐊᕐᓄᑦ ᑕᕆᐅᖏᑦ ᐃᒪᐃᑦ ᐊᑐᖅᑕᐅᖃᑦᑕᖅᑐᑦ 
ᐱᐅᓯᑐᖃᕐᒥᒍᑦ ᐊᒻᒪᓗ ᓂᕿᒃᓴᕆᔭᐅᓂᐊᖅᑐᓄᑦ 
ᐱᓕᕆᕕᐅᕙᖕᓂᖏᓄᑦ ᐊᒻᒪᓗ ᐃᓄᐃᑦ ᓄᓇᓕᖕᒥᐅᑕᐃᑦ ᐊᒻᒪᓗ 
2) ᐊᐅᓚᑦᑕᐅᓂᖏᓐᓄᑦ ᖃᓄᐃᓕᐅᓕᐅᕈᑕᐅᔪᓐᓇᕐᓂᖏᑦ 
ᓇᐅᒃᑰᕐᕕᐅᔪᓐᓇᕐᓂᖏᓐᓄᑦ ᐃᒪᐃᑦ ᐃᖏᕐᕋᕕᐅᖃᑦᑕᕈᓐᓇᕐᓂᖅ. 

ᑖᒃᑯᐊ ᐅᓂᒃᑳᓕᐊᑦ, ᐃᓄᐃᑦ ᐃᓚᐅᖃᑦᑕᓚᐅᕐᓂᖏᓐᓂᒃ, 
ᖃᐅᔨᒪᓂᖏᓐᓂᒃ ᐊᒻᒪᓗ ᐃᓱᒪᒋᔭᖏᓐᓂᒃ ᓴᕿᑎᑦᑎᔾᔪᑕᐅᕗᑦ, 
ᓄᓇᖑᐊᓕᕆᔨᐅᖃᑕᐅᕙᒃᓱᑎᒃ ᑕᕆᐅᕐᒥᓗ ᐃᒪᖏᓂᒃ 
ᐊᒻᒪᓗ ᑲᑎᒪᕙᒃᓱᑎᒃ ᐅᖃᐅᓯᐅᕙᓚᐅᓪᓗᑎᒃ 
ᓴᓪᓕᕐᒥᐅᑕᓄᑦ ᐃᓕᑕᕆᔭᐅᓚᐅᖅᑐᑦ ᓄᓇᖁᑎᖏᓐᓂᒃ 
ᑭᒡᒐᖅᑐᐃᔨᒻᒪᕆᐅᓂᖏᓐᓄᑦ ᐊᒻᒪᓗ ᐊᐃᕕᒃᑯᑦ ᐊᖑᓇᓱᒃᑎᑦ 
ᑲᑐᔾᔨᖃᑎᒌᖏᓐᓂᒃ, ᖃᐅᔨᒪᔨᑕᕆᔭᐅᒻᒪᕆᖕᓂᖏᓄᑦ. ᑖᒃᑯᐊ ᑕᒡᒐ 
ᐅᓂᒃᑳᓕᐊᑦ ᓱᓕᔫᓂᕋᖅᑕᐅᓚᐅᕆᕗᑦᐅ ᐃᓚᐅᖃᑦᑕᓚᐅᖅᑐᓄᑦ 
ᖃᐅᔨᓴᖃᑕᐅᕙᓚᐅᖅᑐᓄᑦ.

ᐊᐅᓚᑦᑎᔨᓄᑦ ᑐᕌᖓᔪᑦ ᐅᓂᒃᑳᓕᐊᑦ ᓇᐃᓈᖅᑕᐅᓯᒪᔪᑦ 

ᐱᓕᕆᐊᖑᓂᖏᓐᓄᑦ ᑐᕌᒐᕆᔭᐃᑦ... 
n   ᐅᖃᐅᓯᐅᓗᑎᒃ ᐅᓂᒃᑳᖅᑕᐅᓪᓗᑎᒡᓗ ᓄᓇᓕᖕᒥᐅᑕᓄᑦ ᐊᑐᖅᑕᐅᕙᖕᓂᖏᑦ ᐃᒪᐃᑦ ᓇᓃᓐᓂᖏᑦ 

ᑕᐃᑯᐊᓗ ᐱᒻᒪᕆᐅᓂᖏᑦ ᐃᓅᖃᑎᒌᖕᓂᖏᓐᓄᑦ-ᐃᓕᖅᑯᓯᑐᖃᕐᒥᓄᓪᓗ, ᐃᓄᖃᕐᕕᐅᕙᓚᐅᖅᓯᒪᔪᓪᓗ 
ᐊᒻᒪᓗ ᐊᕙᑎᖏᑦ ᐆᒪᔪᖃᕐᕕᐅᕙᖕᓂᖏᑦ; ᓄᓇᓕᖕᓄᓪᓗ ᓇᐅᒃᑰᕐᕕᐅᕙᖕᓂᖏᑦ, ᐃᓚᔭᐅᔪᒃᓴᐃᑦ 
ᐊᒃᑐᖅᑕᐅᓗᐊᕇᒃᑯᑕᐅᓂᕐᒧᑦ ᑕᕆᐅᒃᑯᑦ ᐃᖏᕐᕋᓂᕐᒧᑦ ᓇᐅᒃᑰᕐᕕᒃᓴᐅᓇᔭᖅᑐᓄᑦ; 

n   ᓇᓗᓇᐃᖅᑕᐅᓗᑎᒃ ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐅᒥᐊᕐᔪᐊᒃᑰᕐᕕᐅᕙᒃᑯᑎᒃ ᐃᓕᑕᕆᔭᐅᓯᒪᓂᖏᑦ ᐃᒪᐃᑦ 
ᑕᕆᐅᒃᑯᑦ ᐅᒥᐊᖅᑐᕐᕕᐅᕙᒃᑐᑦ ᐊᒻᒪᓗ ᐃᓄᐃᑦ ᓄᓇᓖᑦ ᐊᒃᑐᖅᑕᐅᖃᑕᐅᔪᓐᓇᕐᓂᖏᑦ; ᐊᒻᒪᓗ  

n   ᖃᓄᐃᓕᐅᕈᑕᐅᖔᕈᓐᓇᖅᑐᓂᒃ ᓴᕿᑎᑦᑎᔪᒪᓪᓗᑎᒃ ᐊᐅᓚᑦᑎᓂᕐᒧᑦ 
ᐊᒃᑐᖅᑕᐅᓗᐊᕇᒃᑯᑎᒃᓴᐅᓂᐊᖅᑐᓂᒃ ᓇᐅᕐᑰᕐᕕᒃᓴᓂᒃ ᐅᑭᐅᖅᑕᖅᑐᒥᓗ ᐅᒥᐊᕐᔪᐊᖑᕙᒃᑐᓄᑦ 
ᐊᑐᖅᑕᐅᖔᕈᓐᓇᖅᑐᑦ. 

ᖃᐅᔨᔭᐅᔪᑦ ᐱᓕᕆᐊᕐᒥᑦ ᐅᑯᐊᖑᔪᑦ...
n   ᐊᒃᑐᖅᓯᓂᐅᔪᖕᓇᖅᑐᑦ ᐅᒥᐊᕐᔪᐊᕐᓂᑦ ᐊᑐᖅᑐᑦ ᒥᑭᔪᒥᒃ ᐊᒃᑐᖅᓯᓂᐅᔪᑦ ᐅᒥᐊᕐᔪᐊᓂᑦ ᐊᑉᖁᑎᒋᔭᐅᔪᒃᑯᑦ 

ᐃᓚᐅᔪᑦ: 
 • ᐅᒥᐊᕐᔪᐊᑦ ᐱᖁᑎᓂᒃ ᐅᓯᔪᑦ ᐃᖢᐊᕐᓂᕐᒥᒃ ᐱᐅᓯᒋᐊᕆᐊᖃᖅᑐᖅ;
 •  ᒥᒃᖠᒋᐊᕐᓗᒋᑦ ᐅᓯᔭᐅᓂᖏᓐᓄᑦ ᐊᑭᐅᔪᑦ ᐱᔭᐅᓪᓚᕆᒋᐊᖃᖅᑐᓄᑦ ᐊᒻᒪᓗ ᐱᖁᑎᓄᑦ ᑎᖕᒥᓲᒃᑯᑦ 

ᑎᑭᑎᑕᐅᓇᔭᖅᐸᑕᒥᐅᖓᓂᑦ;
 •  ᐃᖢᐃᓵᕆᓃᑦ ᐊᐃᕕᕐᓂᑦ ᐱᐊᓛᓕᐅᖅᑎᓪᓗᒋᑦ/ᓄᕐᕆᐅᖅᑎᓪᓗᒋᑦ, ᓂᕆᑎᓪᓗᒋᑦ, ᐊᒻᒪᓗ ᐊᐅᓛᖅᑎᓪᓗᒋᑦ 

ᐊᒥᓲᔪᖕᓃᖅᑎᑦᑎᔪᖕᓇᖅᑐᖅ ᐊᐃᕕᕐᓂᑦ ᖃᐅᔨᒪᔭᐅᔪᓂᑦ, ᐃᓂᒋᒐᔪᒃᑕᖏᓐᓂᑦ;
 •  ᓂᐱᖃᕐᓂᖅ ᐅᒥᐊᕐᔪᐊᓂᑦ ᐱᔪᓂᒃ, ᐱᓗᐊᖅᑐᒥᑦ ᐅᔭᕋᒃᑕᕆᐊᓄᑦ ᐅᒥᐊᕐᔪᐊᓂᑦ, ᐃᖢᐃᓵᕆᔪᑦ 

ᑕᕆᐅᕐᒥᐅᑕᓂᒃ ᓂᕐᔪᑎᓂᒃ, ᓱᕋᐃᖃᑦᑕᖅᑐᑦ ᑐᓵᔪᖕᓇᕐᓂᖏᓐᓂᑦ, ᐊᒻᒪᓗ ᐊᒃᑐᖅᓯᑉᓗᑎᒃ ᑕᒪᓗᒃᑖᕐᒥᑦ 
ᓂᕆᔭᐅᖃᑦᑕᖅᑐᓂᒃ. ᐅᒥᐊᕐᔪᐊᑦ ᓂᐱᖅᑯᖅᑐᓂᖅᓴᐅᖃᑦᑕᖅᑐᑦ ᓯᑯᑕᖃᖅᑎᓪᓗᒍ;

 •  ᑮᓇᐅᔭᓕᐊᖑᓇᔭᖅᑐᓂᒃ ᐊᓯᐅᔨᓃᑦ (ᕿᓯᖏᓐᓂᑦ ᐊᒻᒪᓗ ᑐᒑᓂᒃ ᓂᐅᕕᐊᒃᓴᐅᓂᖏᓐᓄᑦ) ᐊᒻᒪᓗ 
ᐊᑭᑦᑐᕆᐊᖅᑐᑦ ᓂᐅᕕᖅᑕᐅᖃᑦᑕᖅᑐᑦ (ᐅᖓᓯᖕᓂᖅᓴᒧᙵᐅᔭᕆᐊᖃᕐᓂᖅ) ᒪᖃᐃᑎᓪᓗᒋᑦ;

 •  ᐅᓗᕆᐊᓇᖅᑐᖃᕐᓂᖅᓴᐅᓕᖅᑐᖅ ᓯᑯᐃᑦ ᖃᓄᐃᓐᓂᖏᓐᓄᑦ ᖃᓂᑦᑐᒥᑦ ᐃᖏᕐᕋᔭᒃᖢᓂ (ᓯᑯᐃᑦ 
ᓯᖁᑉᑎᖅᓯᒪᔪᓄᑦ);

 •  ᐊᖏᒡᓕᒋᐊᖅᑐᖅ ᓂᕿᖄᓂᒍᖕᓇᕐᓂᖅ ᐊᒻᒪᓗ ᐊᑐᕆᐊᖃᕐᓂᐅᔪᖅ ᑮᓇᐅᔭᓂᒃ, 
ᓂᕿᑦᑎᐊᕙᐅᖏᓐᓂᖅᓴᐅᔪᑦ ᓂᐅᕕᕐᕕᖕᓂᑦ ᓂᖀᑦ ᓂᐅᕕᖅᑕᐅᖃᑦᑕᖅᑐᑦ;

 •  ᐊᓯᐅᔨᓂᖃᕈᖕᓇᕐᓂᖅ ᐱᖅᑯᓯᕆᔭᐅᔪᒥᒃ ᐊᒻᒪᓗ ᓈᒻᒪᙱᑦᑐᑦ ᐅᕝᕙᓘᓐᓃᑦ ᐃᓄᐃᑦ ᓂᕿᖏᑦ 
ᐱᑕᖃᕈᖕᓃᕐᓂᐊᖅᑐᑦ ᑭᖑᕚᕆᔭᐅᔪᓄᑦ; ᐊᒻᒪᓗ

 •  ᑮᓇᐅᔭᓕᐅᕌᓂᙱᑦᑐᑦ ᐊᒻᒪᓗ ᐱᓕᕆᐊᒃᓴᖅᑕᖄᓂᙱᑦᑐᖅ.

n  ᑕᐃᒪᐅᔪᑦ ᑭᕕᔪᖃᖅᐸᑦ ᐅᐸᓗᐊᓂᕐᒧᑦ ᓈᒻᒪᙱᑦᑐᑦ ᓴᓪᓕᕐᒥᑦ. 

ᓄᓇᓕᖕᓄᑦ ᐃᓕᑕᕆᔭᐅᓯᒪᔪᑦ ᐊᑐᓕᖁᔭᐅᔪᑦ ᒪᑯᓂᖓ ᐃᓚᖃᖅᐳᑦ...
n   ᓇᐅᒃᑰᕐᕕᒃᓴᐃᑦ ᐅᒥᐊᕐᔪᐊᓄᑦ ᑭᓯᐊᓂ ᐱᖁᑎᒃᓴᖅᑖᕆᔭᐅᔭᕆᐊᖃᖅᑐᐃᓐᓇᕐᓄᑦ ᐅᒥᐊᕐᔪᐊᕐᓄᑦ 

ᓴᓕᓪᓕᐊᖅᓯᒪᔪᓄᑦ ᐊᑐᖅᑕᐅᔭᕆᐊᖃᖅᑐᑦ; 
n   ᐊᑐᓕᖁᔭᐅᔪᑦ ᓇᐅᒃᑰᕐᕕᒃᓴᐃᑦ ᑕᒪᐃᓐᓄᑦ ᐱᑕᖃᕆᐊᖃᒻᒪᕆᖏᑦᑐᓂᒃ ᐱᔨᑦᑎᕋᐃᕙᒃᑐᓂᒃ ᐅᒥᐊᕐᔪᐊᕐᓂᒃ; 
n   ᑕᒪᐅᓈᕐᕕᐅᑦᑕᐃᓕᒪᑎᑕᐅᔪᑦ;
n   ᐱᖓᓱᑦ ᑕᕆᐅᒃᑰᕐᕕᐅᓲᑦ ᓴᐳᓐᓂᐊᖅᑕᐅᓯᒪᔭᕆᐊᖃᖅᑐᑦ (ᑐᓂᕐᒥᐅᓄᖓᐅᕕᖏᑦ, ᐊᑉᐸᑑᕌᕐᔪᖕᒧᖓᐅᕕᖏᑦ, 

ᐊᒻᒪᓗ ᐊᒃᐸᑑᕐᔪᐊᕐᒧᖓᐅᕕᖏᑦ);
n   ᑐᓴᖅᓴᐅᔪᖃᖏᓐᓂᖅᓴᐅᕙᒡᓗᓂ ᐅᒥᐊᕐᔪᐊᕐᓂᒃ;
n   ᐱᐅᓂᓴᐅᓕᕐᓗᑎᒃ ᐱᖁᑎᓂᒃ ᐅᒥᐊᕐᔪᐊᒃᑯᑦ ᑎᑭᑕᐅᑦᑎᐊᖃᑦᑕᕈᓐᓇᕐᓂᖏᑦ;
n   ᐱᐅᓯᒋᐊᖅᑕᐅᓂᖏᑦ ᑐᓴᐅᒪᖃᑦᑕᐅᑎᔾᔪᑎᒃᓴᐃᑦ ᐅᒥᐊᕐᔪᐊᕐᓂᒃ ᐊᐅᓚᑦᑎᔨᓂᒃ, ᐅᔭᕋᖕᓂᐊᕐᕕᓕᕆᔨᓂᒃ, 

ᐊᒻᒪᓗ ᓴᓪᓕᒥᐅᑕᐃᓂᒃ; 
n   ᐃᓚᐅᑎᑕᐅᓂᖏᑦ ᓴᓪᓕᕐᒥᐅᑦ ᐱᔪᓐᓇᖅᑎᑦᑎᕙᖕᓂᕐᒧᑦ ᐃᓱᒪᓕᐅᖅᑎᐅᖃᑕᐅᔪᓐᓇᕐᓂᕐᒧᓪᓗ ᓂᐅᕐᕈᕙᒃᑐᓂᒃ 

ᐅᒥᐊᔪᐊᓕᕆᓂᕐᒧᑦ ᐊᒻᒪᓗ ᑲᔾᔮᕆᐊᖅᑐᕐᓂᕐᒧᑦ ᐅᒥᐊᕐᔪᐊᒃᑰᖅᐸᒃᑐᓂᒃ; 
n   ᐊᒥᓲᓂᖅᓴᐅᓕᕐᓗᑎᒃ ᓇᐅᑦᑎᖅᑐᐃᔨᐅᔪᓐᓇᖅᑐᑦ ᐊᒻᒪᓗ ᖃᐅᔨᓴᖅᑎᑦ, ᐅᖃᐅᓯᐅᔪᓐᓇᕐᓂᖏᓪᓗ ᐆᒪᔪᐃᑦ 

ᑕᑯᔭᐅᕙᖕᓂᖏᑦ; ᐊᒻᒪᓗ 
n   ᑕᒪᕐᒥᒃ ᐱᓕᕆᕕᐅᔪᑦ ᑐᓴᖅᓯᒪᔪᑦ ᐃᓱᒪᓘᑕᐅᓂᖏᓐᓂᒃ ᐊᑐᓕᖁᔭᓕᐊᖑᔪᓂᒡᓗ ᑖᒃᑯᓇᓂ 

ᐅᓂᒃᑳᓕᐊᓂᒃ ᐊᔭᐅᖅᑎᐅᖃᑕᐅᔭᕆᐊᖃᖅᑐᑦ ᐃᖏᕐᕋᔪᓕᕆᔨᒃᑯᓐᓂᒃ ᑲᓇᑕᒥ, ᓯᑯᓯᐅᑎᓕᕆᔨᒃᑯᓂᒃ 
ᑲᓇᑕᐅᑉ ᓯᒡᔭᖅᐸᓯᖏᓐᓂᒃ ᓇᐅᑦᑎᖅᑐᐃᔨᖏᓐᓂᒃ ᐊᒻᒪᓗ ᑲᓇᑕᒥ ᑕᕆᐅᓕᕆᓂᕐᒥᒃ ᐱᔨᑦᑎᕋᐃᔨᓂᒃ 
ᐊᓯᔾᔨᖅᑕᐅᖁᓗᒋᑦ ᑕᒪᒃᑯᐊ ᑕᕆᐅᕐᒥ ᐃᒪᒃᑯᑦ ᓇᐅᒃᑰᕐᕕᒃᓴᐃᑦ, ᓴᖑᑎᑕᐅᖃᑕᕐᓗᑎᒃ ᐅᒥᐊᕐᔪᐊᑦ 
ᐅᖃᐅᓯᐅᓯᒪᓂᖏᓐᓂᒃ ᒪᓕᒡᓗᑎᒃ ᐅᓂᒃᑲᓕᐊᓃᑦᑐᓂᒃ ᑖᒃᑯᓇᓂ. 

ᐃᓄᐃᑦ, ᐅᑭᐅᖅᑕᖅᑐᒥᐅᑕᐃᓪᓗ ᐃᓚᒋᔭᐅᔭᖏᓐᓇᕆᐊᖃᖅᐳᑦ ᐃᓚᒋᔭᐅᖏᓐᓇᕈᒪᓪᓗᑎᒡᓗ ᑲᔪᓯᔪᒥᒃ 
ᐱᕙᓪᓕᐊᑎᑕᐅᓂᖏᓐᓂᒃ ᐊᐅᓚᑕᐅᕙᓪᓕᐊᓂᖏᓐᓂᒡᓗ ᐊᒃᑐᖅᑕᐅᓗᐊᕇᒃᑯᑕᐅᒋᐊᕐᓂᕐᒧᑦ ᐅᒥᐊᕐᔪᐊᕐᓄᑦ 
ᓇᐅᒃᑰᕐᕕᐅᖃᑦᑕᖁᔭᐅᔪᓂᒃ ᑕᕆᐅᕐᒥ ᐃᒪᒃᑯᑦ.

ᐅᒥᐊᕐᔪᐊᖃᓲᖑᓕᕐᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᐊᓂᒃ 
ᐱᖓᓱᐃᖅᑕᖅᓯᒪᑎᒋᓕᖅᑐᓂᒃ ᐊᒥᓲᓂᖅᓴᐅᕙᓕᕐᒪᑕ ᐊᕐᕋᒍᐃᑦ 
ᐊᑐᕐᓂᖏᓐᓂ ᐊᑯᓐᓂᖏᓐᓂᒃ 1990-ᒥᒃ ᑕᒪᐅᖓ 2015-ᒧᑦ.1 
ᑕᒪᕐᒥᑲᓴᐃᑦ ᑕᒪᒃᑯᐊ ᐅᒥᐊᕐᔪᐊᑦ ᓄᓇᕗᑦ ᑕᕆᐅᖓᒎᖃᑦᑕᖅᐳᑦ. 
ᐃᖏᕐᕋᓂᖃᕋᔪᒃᐸᓚᐅᖅᑐᑦ ᐊᕐᕋᒍᑕᒪᖅ ᓴᓪᓕᐅᑉ ᓄᓇᖓᑕ 
ᐊᕙᓗᐊᑕᓗᑦ ᖃᓂᒋᔭᖓᒍᑦ ᐃᒪᓐᓇᑎᒋ 50 ᑭᓛᒥᑕᓕᖕᓂᒃ 
ᑕᐃᑲᖓᑦ, ᐊᕐᕋᒍᓂᒃ ᑕᐃᒪᖓᑦ 2011-ᒥᒃ-2015-ᒧᑦ, ᐱᖓᔪᒋᔭᐅᔪᒥᒃ 
ᐊᒥᓲᖏᓛᕆᔭᐅᓚᐅᖅᓱᑎᒃ ᐃᖏᕐᕋᕙᒃᐸᑦᑐᑦ ᑕᐅᕘᓇ. 
ᑭᓯᐊᓂᓕᑦᑕᐅᖅ, ᖃᐅᔨᒋᐊᖅᑕᐅᒐᒥᒃ ᐊᔾᔨᒌᖏᓐᓂᖃᕐᓂᖏᑦ 
ᐊᕐᕋᖑᓂᒃ 1990-2000-ᒥᒃ ᐊᒻᒪᓗ ᐊᕐᕋᒍᖏᓐᓂ 2011-2015-ᒥ 
ᐃᖏᕐᕋᕕᐅᒐᔪᒃᐸᓚᐅᕐᓂᖏᑦ, ᐅᒥᐊᕐᔪᐊᑦ ᑕᐅᕘᓈᖃᑦᑕᓚᐅᖅᑐᑦ 
ᖃᓂᓐᓂᖃᖅᑎᒋᔪᒥᒃ 50 ᑭᓛᒥᑕᓕᖕᓂᒃ, ᒪᕐᕈᐃᖅᑕᖅᓯᒪᑲᓴᒃᑐᓂᒃ 
ᐊᒥᓲᓂᖅᓴᐅᑎᒋᓕᓚᐅᖅᐳᑦ ᑖᒃᑯᐊ ᐊᕐᕋᒍᖏᓐᓂ1; ᐱᒻᒪᕆᐊᓗᖕᒥᒃ 
ᐊᒥᓱᕈᕆᐊᑲᓐᓂᖅᓯᒪᔪᑦ ᐅᔾᔨᕆᔭᐅᓚᐅᖅᑐᑦ ᐃᓄᖕᓄᑦ ᓄᓇᓕᖕᓄᑦ 
ᑕᐃᑲᓂ, ᑕᒪᒃᑯᐊ ᐊᕐᕋᒍᐃᑦ ᓈᓯᒪᓂᓕᖅᑐᓂ 25-ᓂ ᐊᕐᕋᒍᓂᒃ.1 

ᑲᓇᑕᐅᑉ ᒐᕙᒪᖏᑦ ᐱᕙᓪᓕᐊᑎᑦᑎᓕᖅᑐᑦ 
ᐱᓕᕆᔨᐅᕙᖕᓂᐊᖅᑐᓂᒃ ᐱᒻᒪᕆᐅᓐᖏᓂᖅᓴᓂᒃ-
ᐊᒃᑐᖅᓯᓯᒪᔪᓐᓇᕐᓂᖏᓐᓂᒃ ᐅᒥᐊᕐᔪᐊᕐᓂᒃ ᑕᕆᐅᒃᑯᑦ 
ᓇᐅᒃᑰᕕᖃᖔᕈᓐᓇᕐᓂᖏᓐᓂᒃ ᐊᑐᖅᑕᐅᖁᔭᐅᔪᓂᒃ, 
ᐅᓗᕆᐊᓇᕐᓂᖃᓐᖏᓂᖅᓴᐅᓂᐊᕐᒪᑕ ᐊᒻᒪᓗ 
ᐊᒃᑐᖅᑕᐅᓗᐊᖅᑕᐃᓕᒪᒋᐊᕈᑕᐅᓗᑎᒃ ᓄᓇᓕᖕᓄᓪᓗ 
ᐊᕙᑎᖏᓐᓄᓪᓗ (ᑕᑯᑎᑦᑎᔾᔪᑦ 1). ᐊᒃᑐᖅᓯᓗᐊᕋᔭᖏᓐᓂᖏᓄᑦ 
ᐅᒥᐊᕐᔪᐊᒃᑰᕐᕕᒃᓴᐃᑦ ᑐᖓᕕᐅᓕᕋᔭᖅᑐᑦ ᓯᕗᓂᒃᓴᒧᑦ ᑲᓇᑕᐅᑉ 
ᓴᕿᑎᑦᑐᒪᔭᖏᓐᓄᑦ ᐃᑲᔪᖅᓱᐃᓂᕐᒥᒃ ᑕᕆᐅᑰᑦ ᐃᖏᕐᕋᕙᒃᑐᓄᑦ 
ᓇᐅᒃᑰᕐᕕᐅᔪᓐᓇᕐᓂᕐᒧᑦ ᐅᓗᕆᐊᓇᕇᒃᑯᑕᐅᓗᑎᒃ ᐅᑭᐅᖅᑕᖅᑐᒥ, 
ᐃᓚᖃᕐᓂᐊᖅᑐᓂᒡᓗ ᐱᐅᓂᖅᓴᓂᒃ ᑎᑎᕋᐅᔭᖅᑕᐅᓯᒪᓗᑎᒃ 

ᐃᒪᐃᑦ ᐊᒻᒪᓗ ᖃᐅᔨᒪᔭᐅᓂᖅᓴᐅᓗᓂ ᑕᕆᐅᖅ, 
ᐃᓚᒋᔭᐅᓗᑎᒃ ᐅᑭᐅᖅᑕᖅᑐᒥᐅᑦ. ᑕᒪᒃᑯᐊ ᓇᐅᕐᕕᒃᑰᕐᕕᒃᓴᐃᑦ 
ᐊᐅᓚᑕᐅᖃᑕᐅᒋᕗᑦ ᓯᑯᓯᐅᑎᓕᕆᓄᑦ ᓯᒡᔭᖅᐸᓯᐅᖏᓐᓂᒃ 
ᑲᓇᑕᐅᑉ ᓇᐅᑦᑎᖅᑐᐃᔨᖏᓐᓂᒃ, ᐊᒻᒪᓗ ᐊᐅᓪᓛᕈᑎᓕᕆᔨᒃᑯᓐᓄᑦ 
ᑲᓇᑕᒥ ᐊᒻᒪᓗ ᑲᓇᑕᒥ ᑕᕆᐅᕐᒥ ᐃᒪᓕᕆᔨᖏᓐᓄᑦ 
ᐱᔨᑦᑎᕋᐃᔨᓄᑦ. 

ᐱᒻᒪᕆᐅᔪᑦ ᐃᓱᒪᒃᓴᖅᓯᐅᕈᑎᒃᓴᐃᑦ ᒫᓐᓇᐅᓕᖅᑐᖅ 
ᓯᕗᓪᓕᖅᐸᐅᔾᔭᐅᖁᔭᐅᓕᖅᑐᓂᒃ ᐅᒥᐊᕐᔪᐊᒃᑰᕐᕕᒃᓴᐃᑦ 
ᐃᓚᖃᕆᕗᑦ ᐱᓕᕆᐊᒃᓴᖏᑦ ᒪᑯᓂᖓ ᐃᓕᑕᕆᔭᐅᓂᖏᓐᓂᒃ 
ᐃᓄᖕᓄᑦ ᐅᑭᐅᖅᑕᖅᑕᕐᒥᐅᑕᓄᓪᓗ ᐃᓱᒪᒋᔭᐅᓂᖏᑦ ᐅᑯᐊ 
1) ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐅᒥᐊᕐᔪᐊᕐᓄᑦ ᑕᕆᐅᖏᑦ 
ᐃᒪᐃᑦ ᐊᑐᖅᑕᐅᖃᑦᑕᐃᓐᓇᖅᑐᑦ ᐱᐅᓯᑐᖃᕐᒥᒍᑦ ᐊᒻᒪᓗ 
ᓂᕿᒃᓴᕆᔭᐅᓂᐊᖅᑐᓄᑦ ᐱᓕᕆᕕᐅᕙᖕᓂᖏᑦ, ᐃᓄᐃᓪᓗ 
ᓄᓇᓕᖕᒥᐅᑕᐃᑦ ᐊᒻᒪᓗ 2) ᐊᐅᓚᑦᑕᐅᓂᖏᓐᓄᑦ 
ᖃᓄᐃᓕᐅᓕᐅᕈᑕᐅᔪᓐᓇᕐᓂᖏᑦ ᓇᐅᒃᑰᕐᕕᐅᔪᓐᓇᕐᓂᖏᓐᓄᑦ 
ᐃᒪᐃᑦ ᐃᖏᕐᕋᕕᐅᔪᓐᓇᕐᓂᕐᒧᑦ.

ᐅᓂᑉᑳᖅ ᑎᑎᕋᐃᔪᖅ ᓴᓪᓕᕐᒥᑦ ᓄᓇᓕᖕᒥᐅᑕᐃᑦ 
ᖃᐅᔨᒪᓂᕆᔭᖏᓐᓂᒃ ᐊᒻᒪᓗ ᐅᑭᐅᓗᒃᑖᕐᒥᒃ 
ᐊᑐᖃᑦᑕᕐᓂᖏᓐᓂᒃ ᐱᒻᒪᕆᐅᒋᔭᐅᔪᑦ ᑕᕆᐅᕐᒥᐅᑕᐃᑦ 
ᓂᕐᔪᑏᑦ (ᐱᕈᖅᐸᓪᓕᐊᓂᖃᖃᑎᒌᒃᑐᑦ, ᐃᓅᖃᑎᒌᓄᑦ-ᐱᖅᑯᓯᖅ, 
ᐃᑦᑕᕐᓂᑕᓕᕆᓃᑦ, ᐊᒻᒪᓗ ᐃᖏᕐᕋᔭᖕᓂᕐᒧᑦ ᐊᑉᖁᑎᒋᔭᐅᔪᑦ), 
ᐊᒃᑐᖅᓯᓂᐅᔪᖕᓇᖅᑐᑦ ᐅᒥᐊᕐᔪᐊᓂᑦ ᑕᒪᒃᑯᓄᙵ ᐊᒻᒪᓗ 
ᓄᓇᓕᖕᒥᐅᑕᐃᑦ, ᐊᒻᒪᓗ ᐊᐅᓚᑦᑎᓂᕐᒧᑦ ᖃᓄᖅᑑᕈᑎᐅᔪᖕᓇᖅᑐᑦ 
ᒥᑭᔪᒥᒃ ᐊᒃᑐᖅᓯᓂᐅᔪᑦ ᐅᒥᐊᕐᔪᐊᓂᑦ ᐊᑉᖁᑎᒋᔭᐅᔪᒃᑯᑦ. ᐅᓂᑉᑳᖅ 
ᓇᓗᓇᐃᖅᑕᐅᓚᐅᖅᑐᖅ ᖃᐅᔨᓴᐃᓂᕐᒧᑦ ᐃᓚᐅᖃᑕᐅᔪᓄᑦ.

ᑕᑯᑎᑦᑎᔾᔪᑦ 1.  ᐆᒃᑑᑎᒋᔭᐅᔪᑦ ᓇᐅᒃᑰᕐᕕᐅᖔᕈᓐᓇᕐᓂᖏᑦ ᐊᒃᑐᖅᑕᐅᓗᐊᕇᒃᑯᑕᐅᓂᕐᒧᑦ ᐅᒥᐊᕐᔪᕐᓄᑦ ᐃᒪᐃᑦ

ᑲᓄᖅ ᑕᒪᓐᓇ ᐱᕙᓪᓕᐊᓚᐅᕐᒪᖔᑦ

ᑕᑯᑎᑦᑎᔾᔪᑦ 2.  ᐆᒃᑐᑎᒋᔭᐅᔪᑦ ᓇᐅᒃᑰᕐᕕᐅᖔᕈᓐᓇᕐᓂᖏᑦ ᐊᒃᑐᖅᑕᐅᓗᐊᕇᒃᑲᑕᐅᓂᕐᒧᑦ 
ᐅᒥᐊᕐᔪᐊᕐᓄᑦ, ᖃᓂᒐᔭᖏᓐᓂ ᓴᓪᓕᖅ, ᓄᓇᕗᑦ. 

ᑲᓇᑕᐅᑉ ᐅᑭᐅᖅᑕᖅᑑᓂᖓᓂ, ᖃᐅᔨᒋᐊᖅᓯᒪᓪᓗᒋᑦ 
ᐊᔾᔨᒌᖏᑎᒋᓂᖏᑦ ᐊᕐᕋᒍᑕᒫᖅ ᐊᒥᓲᓂᕆᔭᐅᓪᓗᑎᒃ 
ᐃᖏᕐᕋᕕᐅᕙᓚᐅᕐᓂᖏᑦ ᑭᓛᒥᑕᒃᑯᑦ ᐅᒥᐊᕐᔪᐊᕐᓄᑦ  
ᑕᒫᓂ ᐊᕐᕋᒍᓂᒃ 1990-2000-ᒥ, ᓴᓂᐊᓂ 
ᐃᖏᕐᕋᕕᐅᕙᓚᐅᕐᓂᖏᑦ ᐊᕐᕋᒍᒐᓴᐅᓚᐅᖅᑐᓂᒃ  
2011-2015-ᒥ, ᐅᒥᐊᕐᔪᐊᖃᓲᖑᓂᖏᑦ ᐊᒥᓲᓂᖅᓴᐅᓕᖅᓯᒪᔪᑦ 
ᐱᓗᐊᖅᑐᒥᒃ ᑲᓇᖕᓇᖅᐸᓯᐊᓂᒃ ᐅᑭᐅᖅᑕᖅᑑᑉ, 
ᐱᓗᐊᖅᑐᒥᒃ ᓂᒋᐊᑕ ᐱᖓᖕᓇᖅᐸᓯᐅᓂᖓᓂ ᕿᑭᖅᑖᓘᑉ, 
(ᓲᕐᓗ ᐆᒃᑑᑎᒋᓪᓗᒋᑦ, ᒥᑦᑎᒪᑕᓕᖕᒥ, ᑲᖏᖅᑐᒑᐱᖕᒥ, 
ᕿᑭᖅᑕᕐᔪᐊᕐᓂ, ᐃᖃᓗᓂ) ᐆᔪᓕᐅᑉ/ᐊᕼᐃᐊᑉᓗ ᑕᕆᐅᖓᓂ 
(ᓲᕐᓗ ᐆᒃᑑᑎᒋᓗᒍ ᐃᖃᓗᒃᑑᑦᓯᐊᕐᒥᓗ ᐅᖅᓱᖅᑑᕐᒥᓗ), 
ᕼᐊᑦᓴᓐᐲᑉᓗ ᑕᕆᐅᖓᓂ (ᓲᕐᓗ ᐆᒃᑑᑎᒋᓪᓗᒍ 
ᐃᒡᓗᓕᒑᕐᔪᖕᒥ) (ᑕᑯᑎᑦᑎᔾᔪᑎᒥ 3). ᐊᓯᔾᔨᖅᓯᒪᓂᖏᓪᓕ 

ᕿᑭᖅᑖᓘᑉ ᓄᓇᕕᐅᓪᓗ ᑯᐸᐃᒃᒥ ᑕᕆᐅᖓᒎᖅᐸᖕᓂᖏᑦ 
ᐱᒻᒪᕆᐅᖏᓐᓂᖅᓴᐅᓯᒪᕗᑦ (ᓲᕐᓗ ᑕᐅᕙᓂ ᑭᓐᖓᕐᓂᓗ 
ᑭᒻᒥᕈᒻᒥᓗ), ᐊᒻᒪᓗ ᐊᒥᓲᖏᓂᖅᓴᕈᖅᓯᒪᓪᓗᑎᒃ ᖁᑦᑎᒃᑐᒥ 
ᐅᑭᐅᖅᑕᖅᑑᓂᕐᒥ (ᓲᕐᓗ ᖃᐅᓱᐃᑦᑐᕐᒥ, ᐃᒃᐱᐊᕐᔪᖕᒥ 
ᐊᒻᒪᓗ ᔪᕇᑲᒥ). ᓴᓪᓕᓐᓂ 401-ᑭᓛᒥᑕᓕᖕᓂᒃ 
ᐅᒥᐊᕐᔪᐊᒃᑰᑦ ᐃᖏᕐᕋᕕᐅᓂᖅᓴᐅᓯᒪᓚᐅᖅᐳᑦ 
ᐅᖓᕙᕆᐊᖅᓯᒪᓂᖅᓴᐅᓂᔪᒥᒃ 401-ᓂᒃ ᑭᓛᒥᑕᓂᒃ, 
ᐆᒃᑐᕋᐅᑎᒃᑯᑦ ᐱᓕᕆᕕᐅᕙᓚᐅᕐᓂᖏᓐᓂᒃ ᐊᕐᕋᒍᑕᒫᖅ 
ᑕᒫᓂ ᐊᕐᕋᒍᖏᓂ 1990-2000-ᒥᒃ ᐊᕐᕋᒍᒫᖅ 
ᐅᒥᕐᔪᐊᑰᕐᕕᐅᖃᑦᑕᓚᐅᕐᓂᖏᓐᓂ, ᓴᓂᐊᓂ ᑕᐃᒃᑯᓇᖓᑦ 
ᒫᓐᓇᓵᖑᓂᖅᓴᐅᓕᖅᑐᖅ ᐊᕐᕋᒍᓂ 2011-2015-ᒥ; 
ᐱᖓᔪᒋᔭᐅᓪᓗᑎᒃ ᐅᒥᐊᕐᔪᐊᑕᐅᔪᖏᓐᓂᖅᐹᖑᓪᓗᑎᒃ 
ᓄᓇᕗᒻᒥ (ᑕᑯᑎᑦᑎᔾᔪᑎᒥ 4).

ᑕᑯᑎᑦᑎᔾᔪᑦ 3.  ᐊᓯᔾᔨᖅᓯᒪᓂᖏᑦ ᐅᒥᐊᕐᔪᐊᒃᑯᑦ ᐱᓕᕆᕕᐅᖃᑦᑕᕐᓂᖏᑦ ᐆᒃᑐᕋᐅᑎᑎᒍᑦ 
ᑭᓛᒥᑕᒃᑯᑦ (km) ᑲᓇᑕᐅᑉ ᐅᑭᐅᖅᑕᖅᑐᖅᐸᓯᐊᓂ: ᐊᕐᕋᒍᓂ 1990–2000-ᒧᑦ 
ᐅᒥᐊᕐᔪᐊᒃᑰᕐᕕᐅᒐᔪᖕᓂᖏᑦ ᐊᕐᕋᒍᑕᒫᖅ ᓴᓂᐊᓂᒃ ᑕᑯᓪᓗᒋᑦ ᐊᕐᕋᒍᓂᒃ  
2011–2015-ᒧᑦ ᐊᕐᕋᒍᑕᒫᖅ ᐅᒥᐊᕐᔪᖃᕐᕕᐅᒐᔪᖕᓂᖏᑦ ᑕᑯᒃᓴᐅᓪᓗᑎᒃ1

ᐊᓯᔾᔨᖅᓯᒪᓕᕐᓂᖏᑦ ᐅᒥᐊᕐᔪᐊᕐᓄᑦ ᐱᓕᕆᕕᐅᕙᓕᕐᓂᖏᑦ 
(1990–2000-ᒥ ᐊᕐᕋᒍᓂ ᐅᒥᐊᕐᔪᐊᖃᕐᕕᐅᒐᔪᓚᐅᕐᓂᖏᑦ ᓴᓂᐊᓂᒃ ᐊᕐᕋᒍᓂᒃ 2011–2015)

ᑕᑯᑎᑦᑎᔾᔪᑦ 4.  ᐊᓯᔾᔨᖅᓯᒪᓂᖏᑦ ᐅᒥᐊᕐᔪᐊᒃᑯᑦ ᐱᓕᕆᕕᐅᖃᑦᑕᕐᓂᖏᑦ ᐆᒃᑐᕋᐅᑎᑎᒍᑦ ᑭᓛᒥᑕᒃᑯᑦ (km) 
ᐊᕐᕋᒍᓂ 1990–2000-ᒧᑦ ᐅᒥᐊᕐᔪᐊᒃᑰᕐᕕᐅᒐᔪᖕᓂᖏᑦ ᐊᕐᕋᒍᑕᒫᖅ ᓴᓂᐊᓂᒃ ᐊᕐᕋᒍᖏᓐᓂᒃ 
ᐅᑯᐊ 2011-2015-ᒧᑦ ᐊᕐᕋᒍᑕᒫᖅ ᐅᒥᐊᕐᔪᐊᖃᕐᕕᐅᒐᔪᖕᓂᖏᑦ ᑕᑯᒃᓴᐅᓪᓗᑎᒃ1

ᐅᑭᐅᑉ ᐃᓗᐊᓂᑦ 
ᐊᕕᒃᑐᖅᓯᒪᔪᑦ ᓲᕐᓗ 
ᐅᑭᐅᖅ, ᐅᐱᕐᖔᖅ, ᐊᐅᔭᖅ, 
ᐅᑭᐊᒃᓵᖅ
ᖃᑉᓯᐊᔪᐃᑦ ᐅᑭᐅᑉ ᐃᓗᐊᓂᑦ ᐱᑕᖃᖅᑐᑦ 
ᓴᓪᓕᖅ, ᓄᓇᕗᒻᒥᑦ. ᐅᑭᐅᑉ ᐃᓗᐊᓂᑦ 
ᐃᓚᐅᔪᑦ ᓯᑯᐃᑦ ᐊᒻᒪᓗ ᓯᓚ ᖃᓄᐃᖓᓂᖓ 
ᐊᑐᖅᑕᐅᖃᑦᑕᖅᑐᑦ ᑕᐃᒪᓐᓇᒧᑦ, ᑕᖅᑮᑦ 
ᐊᑐᓂ ᐅᑭᐅᑉ ᐃᓗᐊᓂᑦ ᐱᖃᑦᑕᖅᑐᑦ 
ᐊᔾᔨᒌᖃᑦᑕᙱᑦᑐᑦ ᐅᑭᐅᑕᒫᒃᑯᑦ. ᑭᓯᐊᓂ, 
ᑕᕆᐅᑉ ᖃᓄᐃᖓᓂᖏᑦ ᐃᒪᓐᓇᐃᑦᑐᑦ:

ᑕᖅᑭᕆᔭᐃᑦ 
ᖃᓄᐃᓕᕙᓕᐊᓲᖑᓂᖅ   

ᑕᕆᐅᑉ ᖃᓄᐃᓕᖓᓂᖓ 

ᐄᐳᒥᒃ ᔫᓐᒧᑦ  ᑐᕙᐃᔭᖅᐸᓪᓕᐊᓂᖅ 

ᔪᓚᐃᒥᒃ ᐊᒃᑑᐱᕆᒧᑦ ᑐᕙᐃᖓᕕᒃ 

ᓄᕕᐱᕆ ᓯᑯᕙᓪᓕᐊᓕᕐᓂᖅ 

ᑎᓯᐱᕆᒥᒃ ᒫᔾᔨᒧᑦ ᓯᑯᓯᒪᓂᖅ 

ᕿ
ᓇ
ᓗᒐᐃᑦ                                                         

         
       

      
   

ᖃ
ᐃ
ᕈᓖ

ᑦ                                                                                  

ᑕᖅᑮᓐᓇᕐᔪᐊᖅ

ᐊᕗᓐᓂᕕᒃ

ᓇᑦᑎᐊᑦ

ᑎᕆᒡᓗᐃᑦ

ᓄᕐᕋᐃᑦ

ᒪᓐᓃᑦᓴᒡᒐᕉᑦ

ᐊᑯᓪᓕᕈᕐᕕᒃ

ᐊᒥᕋᐃᔭᕐᕕᒃ

ᐅᑭᐅᓖᑦ

ᑲᑕᒑᕆᕝᕕᒃ

ᐋᒡᔪᓕᕐᕕᒃ

 ᒪᓐᓃᑦ1

1 ᒪᓐᓃᑦ: ᑲᖑᐃᑦ, ᓂᕐᓕᖕᓇᐃᑦ, ᑕᑎᒡᒐᐃᑦ, ᖁᒡᔪᐃᑦ, ᓂᕐᓕᕐᔪᐊᑦ, ᓂᕐᓖᑦ, ᒥᑏᑦ, ᓇᐅᔭᔾᔪᐊᑦ, ᐱᑦᓯᐅᓛᑦ
   
2 ᐃᖃᓗᐃᑦ: ᐆᒐᖅ, ᐃᖃᓗᒃᐱᒃ, ᐃᖣᕋᖅ, ᓄᑎᑉᓕᒃ
3 ᒪᓗᓂᑦᓱᐊᒐᖅ: ᖃᐅᔨᒪᔭᐅᖕᒥᔪᑦ ᐊᓯᖏᑦᑎᑐᑦ

ᑕᑯᑎᑦᑎᔾᔪᑦ 5.  ᓯᓚᐅᑉ, ᓄᓇᐅᑉ, ᑕᕆᐅᑉᓗ ᖃᓄᐃᓕᕙᓪᓕᐊᕙᖕᓂᖏᑦ ᐊᖑᓇᓱᒡᕕᐅᖃᑦᑕᕐᓂᕐᒧᑦ  
ᖃᓂᒋᔭᓂ ᓴᓪᓕᖅ, ᓄᓇᕗᑦ

ᖃᖓᐅᓕᕌᖓᑦ ᓯᑯᐃᔭᖅᐸᓪᓕᐊᓕᖅᑎᓪᓗᒍ

ᓄᓇᖑᐊᑦ ᐃᓕᖅᑯᓯᑐᖃᕆᔭᐅᔪᓂᒃ ᐱᒻᒪᕆᐅᓂᖏᑦ ᑕᕆᐅᕐᒥ 
ᓄᓇᖑᐊᑦ ᐃᓚᖃᖅᑐᑦ ᒪᑯᓂᖓ: 
1.  ᓇᓃᓐᓂᖏᓐᓂᒃ ᐆᒪᔪᐃᑦ, ᐃᒪᕐᒥᐅᑕᐃᑦ ᐳᐃᔩᑦ, ᐃᖃᓗᐃᓪᓗ, ᑎᖕᒥᐊᒐᓴᐃᓪᓗ;
2.    ᓇᓂᓐᓂᖏᓐᓂᒃ ᐃᓄᐃᑦ ᓄᓇᓖᑦ ᐱᓕᕆᕕᒋᕙᒃᑕᖏᓐᓂᒃ ᐊᒻᒪᓗ ᓄᓇᒦᕝᕕᒋᕙᒃᑕᖏᑦ ᐊᒻᒪᓗ ᓇᐅᒃᑯᑦ 

ᐃᖏᕐᕋᕙᓂᖏᑦ; ᐊᒻᒪᓗ
3.  ᓇᓃᓐᓂᖏᑦ ᐱᒻᒪᕆᐅᔪᑦ ᑕᕆᐅᕐᒥ ᓲᕐᓗ ᑕᒪᒃᑯᐊ ᑕᕿᑕᒫᖅ ᖃᓄᐃᓕᖓᕙᓪᓕᐊᓲᖑᓂᖏᑦ 

ᓯᑯᕙᓪᓕᐊᓕᖅᑎᓪᓗᒍ, ᓴᖏᔪᐊᓗᖕᒥᒡᓗ ᐃᒪᖏᑦ ᐊᐅᓚᕙᖕᓂᖏᑦ ᐊᒻᒪᓗ ᑕᕆᐅᕐᒥ 
ᓯᑯᐃᔭᖅᐸᓪᓕᐊᓕᖅᐸᖕᓂᖓ.

ᓄᓇᖑᐊᑦ ᐊᑐᐃᓐᓇᐅᓂᐊᖅᑐᑦ ᐅᕙᖓᑦ ᖃᕆᑕᐅᔭᒃᑯᑦ ᑕᑯᔭᖅᑐᕐᕕᖓᓐᓂ www.arcticcorridors.ca  
ᐊᒻᒪᓗ ᓴᓪᓕᓂ ᐊᐃᕖᑦ ᐊᖑᓇᓱᒃᑏᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᐆᒪᔪᓕᕆᔨᒃᑯᑦ ᐱᓕᕆᕕᖓᓂ ᓴᓪᓕᓂ. 

ᐃᑲᔪᐃᓂᖅᑕᖃᖅᑐᖅ ᐅᒥᐊᕐᔪᐊᓂᑦ ᐱᔪᓂᒃ ᐊᒻᒪᓗ 
ᑕᒪᒃᑯᓄᙵ ᐊᒃᓱᕈᕐᓇᐅᑕᐅᔪᓂᒃ. ᐅᒥᐊᕐᔪᐊᑦ ᐊᑐᖅᑑᔪᑦ 
ᐊᒡᔭᖅᑐᐃᖃᑦᑕᖅᖢᑎᒃ ᐱᖁᑎᓂᒃ ᐊᒻᒪᓗ ᐱᑕᖃᙱᑉᐸᑕ 
ᓄᓇᓕᖕᒥᐅᑕᐃᑦ ᐊᓯᐊᓄᑦ ᓅᑦᑕᕆᐊᖃᕋᔭᖅᑐᑦ. 
ᐊᒡᔭᖅᑐᖅᑕᐅᓂᖏᑦ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᐱᖁᑏᑦ 
ᑕᕆᐅᒃᑯᑦ ᐊᑭᓗᖕᓂᖅᓴᐅᔪᖅ ᑎᖕᒥᓲᒃᑰᖅᑐᓂᐅᖓᓂᑦ. 
ᐊᒥᓲᓗᐊᖏᓐᓂᖏᓐᓄᑦ ᐅᒥᐊᕐᔪᐊᒃᑯᑦ ᑎᑭᑎᑕᐅᖃᑦᑕᖅᑐᑦ 
ᒥᑭᔪᒥᒃ ᐊᒃᑐᖅᓯᓂᖃᖅᑐᑦ ᑕᕆᐅᕐᒥᐅᑕᓂᒃ ᓂᕐᔪᑎᓂᒃ. 
ᐅᔭᕋᒃᑕᕆᐊᓄᑦ ᐅᒥᐊᕐᔪᐊᑦ ᐃᓱᒫᓘᑕᐅᔪᑦ, ᐊᒻᒪᓗ 
ᐊᒥᓱᙳᕆᐊᕐᓂᖏᑦ ᐅᔭᕋᒃᑕᕆᐊᕐᒧᑦ ᐃᖏᕐᕋᔭᒃᑐᑦ 
ᒪᖃᐃᕝᕕᒋᖃᑦᑕᖅᑕᑉᑎᖕᓄᐊᖅᑐᑦ. ᐅᔭᕋᒃᑕᕆᐊᕐᒧᑦ 

ᐅᒥᐊᕐᔪᐊᑦ ᓂᐱᓕᐅᕆᓂᖅᓴᐅᔪᑦ ᐊᓯᖏᓐᓂᐅᖓᓂᑦ 
ᐅᒥᐊᕐᒧᐊᕐᓂᑦ. ᐃᓚᖏᓐᓄᑦ ᐃᓄᖕᓄᑦ ᒥᑭᔪᑦ ᐅᒥᐊᑦ 
ᐃᖢᐊᕆᔭᐅᔪᑦ ᐊᒻᒪᓗ ᖃᓱᓐᓇᖅᑐᖅ ᐅᒥᐊᕐᔪᐊᕐᒥᑦ 
ᖃᓂᑦᑐᖃᕐᒪᑦ ᐃᑲᔪᖅᑕᐅᔭᕆᐊᖃᕋᔭᖅᐸᑕ ᐅᖓᓯᙱᒻᒪᑦ. 
ᐃᓚᖏᓐᓄᑦ ᐃᓄᖕᓄᑦ ᒥᑭᑦᑐᑦ ᐅᒥᐊᓃᑦᑐᓄᑦ, ᓲᕐᓗ ᒪᖃᐃᑏᑦ, 
ᓈᒻᒪᓗᐊᖃᑦᑕᙱᑦᑐᖅ ᑕᑯᑉᓗᓂ ᐅᒥᐊᕐᔪᐊᕐᒥᑦ ᖃᓂᑦᑐᒥᑦ.

ᐅᒥᐊᕐᔪᐊᑦ ᐊᑐᖅᑐᑦ ᒥᑭᔪᒥᒃ ᐊᒃᑐᖅᓯᓂᐅᔪᑦ ᐅᒥᐊᕐᔪᐊᓂᑦ 
ᐊᑉᖁᑎᒋᔭᐅᔪᒃᑯᑦ ᐊᒃᑐᖅᓯᔪᖕᓇᖅᑐᑦ ᓂᕐᔪᑎᓂᒃ. 
ᑕᒪᒃᑯᓄᙶᖓᔪᓄᑦ ᐃᒪᓐᓈᖅᑑᑕᐅᔪᑦ ᑕᐃᒪᐅᔪᑦ.

ᐊᒃᑐᖅᓯᓂᐅᔪᖕᓇᖅᑐᖅ ᐅᒥᐊᕐᔪᐊᕐᒥᑦ ᐱᔪᓂᒃ ᑕᒪᒃᑯᐊ ᐱᔾᔪᑕᐅᓂᖏᓐᓄᑦ ᐊᑐᖅᑕᐅᖁᔭᐃᑦ 

ᐆᒪᔪᐃᑦ ᓄᓇᓕᖕᒥᐅᓄᑦ ᓯᕗᓪᓕᐅᑎᑕᐅᕗᑦ 
ᐊᒻᒪᓗ ᐄᓅᔾᔪᑎᒃᓴᕆᖕᒪᔾᔪᒃ; ᐱᑕᖃᕈᓃᕈᑎᒃ 
ᐊᓯᐊᓄᑦ ᓅᑦᑕᕆᐊᖃᕋᔭᕐᒪᑕ 
ᐃᓄᐃᑦ. ᐊᒥᓱᕈᖅᐸᓪᓕᐊᓂᖏᓐᓂ 
ᐅᒥᐊᕐᔪᐊᑦ ᐊᒥᓲᔪᓐᓃᖅᐸᓪᓕᐊᔪᑦ 
ᐆᒪᔪᐃᑦ ᑕᑯᔭᐅᔪᓐᓇᕐᓂᖏᑦ. ᓄᓇᓖᑦ 
ᐃᓄᐃᑦ ᓈᒻᒪᒃᓴᖏᒪᑕ ᐆᒪᔪᖁᑎᖏᑦ 
ᐸᒡᕕᓴᒃᑕᐅᖃᑦᑕᕐᓂᖏᓐᓂᒃ. ᐅᒥᐊᕐᔪᐊᑦ 
ᐊᒡᕕᓴᐃᒪᑕ ᓴᓪᓕᕐᒥᐅᑕᓂᒃ 
ᐅᖓᓯᒃᑐᒦᒃᑲᓗᐊᕌᖓᒥᒃ.

•  ᑕᐃᒃᑯᐊ ᑭᓯᐊᓂ ᐅᒥᐊᕐᔪᐊᑦ ᓴᓪᓕᓕᐊᖅᑐᑦ ᐱᑕᖃᕆᐊᖃᒻᒪᕆᒃᑐᓂᒃ 
ᑎᑭᓯᒪᔾᔪᑎᖃᖅᑐᑦ ᐱᔨᑦᑎᕋᕆᐊᖃᖅᑕᖏᓐᓂᒃ (ᓲᕐᓗ ᐆᒃᑐᑎᒋᓗᒍ, 
ᑲᓇᑕᒥ ᓯᑯᓯᐅᑎᒃᑯᑦ ᓯᒡᔭᖅᐸᓯᐅᓂᖏᓐᓂᒃ ᓇᐅᑦᑎᖅᑐᐃᔩᑦ) 
ᑕᐅᕘᓈᕈᓐᓇᕆᐊᖃᖅᐳᑦ ᐅᒥᐊᕐᔪᐊᒃᑰᕐᕕᖓᒍᑦ ᓴᓪᓕᐅᓪᓗ 
ᐊᒃᐸᑑᕐᔪᐊᑉᓗ ᐊᑯᓐᓂᖓᒎᕐᓗᑎᒃ. (ᑕᑯᑎᑦᑎᔾᔪᑦ 25). ᑕᒪᓐᓇ 
ᐃᑳᕐᕕᐅᔪᓐᓇᔾᔮᖏᑦᑐᖅ ᐊᓯᖏᓐᓄᑦ ᑕᒪᐃᓐᓄᑦᑎᐊᖅ ᐅᒥᐊᕐᔪᐊᕐᓄᑦ, 
ᑕᐃᒃᑯᓂ ᐅᔭᕋᖕᓂᐊᕐᕕᓕᕆᔪᓂᒃ, ᓂᐅᕐᕈᐊᒥᓂᒃ ᐃᑭᒪᕕᐅᔪᓂᒃ 
ᐊᒻᒪᓗ ᐅᓯᔪᕙᒃᑐᑦ ᐊᓯᖏᓐᓂᒃ ᐱᔭᐅᔪᒃᓴᓂᒃ ᓄᓇᓕᖕᓄᑦ 
ᑕᒪᐅᓇᕈᓐᓇᔮᖏᑦᑐᑦ. 

•  ᑕᐅᕙᓐᓇ ᑕᕆᐅᖅ ᐊᕙᓗᐊᓂ ᐊᑉᐸᑑᕌᕐᔪᑉ, ᐊᒻᒪᓗ ᖄᓗᒃᑖᖅ ᐊᒻᒪᓗ 
ᕿᑭᖅᑕᐅᒑᓗᖕᒦᑦᑐᑦ ᐃᖏᕐᕋᕕᐅᑦᑕᐃᓕᔪᑦ. (ᑕᑯᑎᑦᑎᔾᔪᑦ 25).

•  ᐃᓕᑕᕆᔭᐅᓯᒪᕗᑦ ᑕᐃᒃᑯᐊ ᒪᓪᓕᖅᑐᐊᓘᕙᖕᓂᖏᑦ ᐊᒻᒪᓗ 
ᓱᒃᑲᓕᔪᐊᓗᖕᒥᒃ ᐃᖏᕐᕋᓲᖑᓂᖏᑦ ᐃᒪᐃᑦ ᐃᓛᓂᒃᑯᑦ 
ᓇᖏᐊᕐᓇᖅᑐᐊᓘᕙᒃᑐᑦ. ᐃᓛᓐᓂᒃᑯᑦ ᐊᒃᐸᑐᕐᔪᐊᑉ ᓂᒋᐊᒎᖅᓱᓂ 
ᐅᓗᕆᐊᓇᕈᓐᓇᕐᒪᑦ ᑕᐅᕘᓈᕈᓐᓇᕐᓂᖅ ᓴᓪᓕᐅᑉᓗ ᐊᒃᐸᑑᕐᔪᐊᑉᓗ 
ᕿᑭᖅᑖᖓᑕ ᐊᑯᓐᓂᖓᒍᑦ. ᐅᒥᐊᕐᔪᐊᑦ ᐅᖃᓗᖃᑦᑕᕋᔭᖅᑐᑦ 
ᓈᓚᐅᓯᕆᔨᓄᑦ ᐊᑉᐸᑑᕐᔪᐊᕐᒥ ᖃᐅᔨᒋᐊᖃᑕᕐᓗᑎᒃ ᓯᓚᐅᑉ 
ᖃᓄᐃᓂᖓᓂᒃ; ᐊᒻᒪᓗ ᐊᑐᕈᓇᕐᒪᖓᑕᓗ ᐊᐱᕆᖃᑦᑕᕐᓗᑎᒃ 
ᐊᒃᐸᑑᕐᔪᐊᑉ ᓂᒋᖅᐸᓯᐊᒎᓐᓇᕐᒪᖔᑕ, ᐃᓄᖕᓂᒃ 
ᐱᒃᐱᒍᓱᑦᑎᐊᖁᓪᓗᒋᑦ. 

•  ᑕᒪᒃᑯᐊ ᐊᓯᔾᔨᖅᑕᐅᓂᖏᑦ ᐅᒥᐊᕐᔪᐊᓄᑦ 
ᐊᑯᓂᐅᓂᖅᓴᐅᓗᑕᐅᓂᐊᖅᑐᑦ ᐊᒻᒪᓗ ᑮᓇᐅᔭᖅᑐᕈᑕᐅᓂᖅᓴᐅᓗᑎᒃ. 
ᑭᖑᕙᕈᑎᒋᓗᐊᕋᔭᖏᒻᑕᖏᑦ, ᐅᒥᕐᔪᐊᓪᓗ ᐊᑭᓖᔪᓐᓇᑦᑎᐊᖅᑐᑦ.

•  ᑕᒪᕐᒥᒃ ᐅᒥᐊᕐᔪᐊᒃᑰᕕᑦ 50 ᒪᐃᓕᒥᒃ ᐅᖓᓯᖕᓂᖃᕆᐊᖃᖅᑐᑦ  
(80 ᑭᓛᒥᑕᓂᒃ km) ᓯᔭᒥᒃ, ᐱᖏᑕᑐᐊᕆᓗᒋᑦ ᑕᐃᒃᑯᐊ ᓴᓪᓕᓕᐊᖅᑐᑦ, 
ᑕᐃᒃᑯᓄᖓᓗ ᓂᕈᑭᓈᕆᓗᐊᕐᓂᐊᖅᑐᓂᒃ ᑭᓯᐊᓂ.

•  ᐱᖁᑎᓂᒃ ᐊᒡᔭᖅᑐᐃᔪᑦ ᐅᒥᐊᕐᔪᐊᑦ ᐱᓇᓱᖃᑎᒌᒋᐊᖃᖅᑐᑦ, 
ᐋᕿᐅᒪᑦᑎᐊᕐᓂᖅᓴᐅᓂᐊᕐᒪᑕ; ᓲᕐᓗ ᓂᐅᕋᐃᕙᒡᓗᑎᒃ 
ᑕᒪᐃᓐᓂᑦᑎᐊᖅ ᐅᓯᔭᒥᓂᒃ ᐊᑕᐅᓰᕐᑲᑦᑕᕐᓗᑎᒃ ᑎᑭᓯᒪᓂᖏᓐᓂᒃ. 
ᐊᑭᑭᓐᓂᖅᓴᐅᖃᑦᑕᕐᓂᐊᖅᑐᖅ ᐊᑕᐅᓯᕐᒥᒃ ᐅᒥᐊᕐᔪᐊᖃᖔᖃᑦᑕᕈᑎᒃ 
ᑕᑦᑕᖅᑐᒥᒃ ᐅᓯᓗᑎᒃ ᐅᒥᐊᕐᔪᐊᑦ. ᐅᖅᓱᐊᓗᒃᑐᖏᓐᓂᖅᓴᐅᔪᓐᓇᕐᒥᔪᑦ 
ᐊᑭᖃᕐᓂᖏᑦ ᒥᑭᓐᓂᖅᓴᐅᓕᕈᓐᓇᕐᒪᑕ.

ᐊᒃᑐᖅᓯᓂᐅᔪᖕᓇᖅᑐᖅ ᐅᒥᐊᕐᔪᐊᕐᒥᑦ ᐱᔪᓂᒃ

ᑎᑎᖅᑲᖅ 1. ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐅᒥᐊᕐᔪᐊᕐᓄᑦ ᐊᒃᑐᖅᑕᐅᓗᐊᕇᒃᑯᑕᐅᖔᕈᓐᓇᖅᑐᓂᒃ 
ᓇᐅᒃᑯᕕᒃᓴᐅᖔᕈᓐᓇᕐᓂᖏᓐᓂᒃ ᐅᖃᐅᓯᖃᖅᐳᑦ, ᓴᐳᓐᓂᐊᖅᑕᐅᓗᑎᒃ ᐆᒪᔪᐃᑦ, ᑕᒪᒃᑯᐊᓗ ᐊᒃᑐᖅᑕᐅᓗᐊᕇᒃᑯᑎᒃᓴᕆᔭᖏᑦ 

ᐊᒃᑐᖅᑕᐅᓯᒪᔪᓐᓇᕐᓂᖅ ᐅᒥᐊᕐᔪᐊᕐᓄᑦ ᑕᒪᒃᑯᐊ ᐱᔾᔪᑕᐅᓂᖏᓐᓄᑦ ᐊᑐᖅᑕᐅᖁᔭᐃᑦ 

ᑐᓴᖅᓴᐅᔪᖃᕈᓐᓇᕐᓂᖅ ᓂᐱᖁᖅᑐᓂᖅᓵᓘᕙᖕᒪᑦ 
ᐊᖅᑲᐅᒪᕕᖕᓂ ᐃᒪᕐᒥ. ᑐᓴᖅᓴᐅᓂᖏᑦ ᐅᒥᐊᕐᔪᐊᕐᓂᒃ 
ᓄᓇᓖᓪᓗ ᐅᒥᐊᖏᓐᓂᒃ ᐸᒡᕕᓇᕈᑕᐅᓲᖑᕗᑦ ᐆᒪᔪᓄᑦ. 
ᐅᒥᐊᕐᔪᐊᓄᑦ ᐊᐅᓚᑕᐅᑏᑦ ᐊᒻᒪᓗ ᐳᓪᓛᓕᐊᓗᖕᓂᒃ 
ᖄᖅᑎᑦᑎᕙᒃᑐᑦ ᓂᐱᖁᖅᑐᔪᐊᓗᖕᓂᒃ ᖃᐅᔨᓴᕈᑕᐅᓂᕐᒧᑦ 
ᐅᖅᓱᐊᓗᒃᓴᔭᖃᕐᒪᖔᑕ ᑐᓵᔪᓐᓃᕈᑕᐅᔪᓐᓇᕐᒪᑕ 
ᑕᕆᐅᕐᒥᐅᑕᓂᒃ ᐆᒪᔪᓂᒃ, ᐊᒃᑐᖅᑕᐅᓯᒪᔪᓐᓇᖅᓱᑎᒃ 
ᑕᒪᕐᒥᒃ ᓂᕿᒃᓴᒃᓴᐅᖃᑦᑕᕈᓐᓇᕐᓂᖏᓐᓄᑦ. ᐅᒥᐊᕐᔪᐊᑦ 
ᓂᐱᖅᑯᖅᑐᓂᖅᓴᑦᑎᐊᒻᒪᕆᐅᓕᖅᐸᒃᑐᑦ ᓯᑯᒃᑰᕐᓂᖏᓐᓂ.

•  ᐊᒥᓲᓂᖏᓐᓂᖅᓴᐃᑦ ᐅᒥᐊᕐᔪᐊᑦ ᑐᑭᖃᖅᑐᑦ 
ᑐᓴᖅᓴᐅᖏᓐᓇᖅᑐᖃᖏᓂᖅᓴᐅᓂᐊᕐᓂᖅ. 
ᑕᐃᒪᐃᓂᖓᓄᑦ, ᐊᒥᓲᔪᓐᓃᖅᑎᑕᐅᒋᐊᕐᓗᑎᒃ 
ᐅᒥᐊᕐᔪᐊᑦ ᑎᑭᑉᐸᖕᓂᖏᓪᓗ ᑕᒪᐃᓐᓂ 
ᑐᓴᖅᓴᐅᖏᓐᓇᕐᓂᐊᖏᒻᒪᑕ. 

•  ᓴᓇᔭᐅᖃᑦᑕᕐᓗᑎᒃ ᑐᓴᖅᓴᐅᔪᒻᒪᕆᐊᓘᓐᖏᓐᓂᖅᓴᐃᑦ 
ᐅᒥᐊᕐᔪᐊᑦ. 

•  ᐊᑐᖅᑕᐅᓂᐊᕈᑎᒃ ᐱᐅᓯᒋᐊᖅᑕᐅᓗᑎᒃ 
ᓂᐱᖅᑯᑎᓐᖏᓐᓂᖅᓴᐃᑦ, ᐃᖏᕐᕋᓗᑕᐅᑦᑎᐊᕈᓐᓇᖅᑐᑦ 
ᐊᖒᑎᖃᕐᓗᑎᒃ.

ᐊᐃᕖᑦ ᓄᓇᓕᖕᒥᐅᑕᓄᑦ ᐃᓄᖕᓄᑦ 
ᐃᓱᒪᓘᑎᒋᔭᐅᓂᖅᐹᖑᕗᑦ. ᑕᕆᐅᕐᒥ ᐃᒪᕐᒥ 
ᓂᕿᒃᓴᖅᓯᐅᕆᐊᖃᓲᖑᒐᒥᒃ. ᐅᒥᐊᕐᔪᐊᒃᖂᕐᕕᐅᕙᖕᓂᖏᑦ 
ᐱᖓᓱᐃᓕᖃᖓᔪᓂᒃ ᐃᖏᕐᕋᕕᖃᕈᓐᓇᖅᑎᑕᐅᒐᒥᒃ 
ᓂᕿᒃᓴᖅᓯᐅᕕᐅᕙᒃᑐᓂ ᐊᐃᕕᕐᓄᑦ (ᑕᑯᑎᑦᑎᔾᔪᑎᒥ 
25). ᑕᒪᒃᑯᐊ ᐃᖏᕐᕋᕖᑦ ᐊᑯᓐᓂᖓᓃᑦᑐᑦ ᓴᓪᓕᐅᓪᓗ 
ᐊᒃᐸᑑᕐᔪᐊᑉᓗ ᐃᒪᖏᓐᓂ ᐊᑐᖅᑕᐅᕙᒃᐳᑦ 
ᐊᐃᕕᕐᓄᑦ ᓄᓕᐊᕐᕕᐅᕙᖕᓂᕐᒧᑦ ᐊᒻᒪᓗ ᐊᒥᓲᓪᓗᑎᒃ 
ᑕᐅᕗᖓᐅᕙᖕᓂᖏᓐᓄᑦ. ᐊᒥᓲᓐᖏᓂᖅᓴᐅᕙᓕᖅᑐᑦ 
ᐊᐃᕖᑦ ᑕᑯᔭᐅᕙᓕᖅᑐᑦ ᐅᓪᓗᒥᐅᓕᖅᑐᖅ, 
ᑕᐃᔅᓱᒪᓂᐅᕙᓚᐅᖅᑑᑉ ᓴᓂᐊᓂ. ᕿᒪᐃᓯᒪᓕᕐᒪᑕ 
ᐃᓚᖏᓐᓂᒃ ᓇᔪᖅᐸᓚᐅᖅᑕᑐᖃᖏᓐᓂᒃ, ᓅᓯᒪᓕᖅᓱᑎ 
ᐊᓯᖔᖏᓐᓄᑦ ᐅᒥᐊᕐᔪᐊᖃᖃᑦᑕᕐᓂᖓᓄᑦ, ᐊᒥᓲᓂᖏᓐᓂᒃ 
ᑕᐅᕗᖓᐅᕙᓪᓕᐊᓂᖏᓐᓂᒃ, ᓂᕿᒃᓴᖅᓯᐅᕐᕕᒋᕙᒃᑕᖏᓐᓂ 
ᐊᒻᒪᓗ ᓄᓕᐊᕐᕕᒋᔭᐅᕙᒃᑐᓂᒃ. ᐊᐃᕖᑦ 
ᓅᒃᑕᕌᖓᒥᒃ ᕿᒪᐃᒍᑎᒡᓗ ᐅᒡᓕᕕᒋᕙᑕᖏᓐᓂᒃ, 
ᐊᔪᕐᓇᕐᓂᖅᓴᐅᓕᕐᓂᐊᖅᑐᖅ ᐊᐃᕝᕙᖃᑦᑕᖁᓐᓇᕐᓂᖅ, 
ᐅᖅᓱᐊᓗᒃᑐᕐᓂᖅᓴᐅᓂᕐᒧᓪᓗ ᐊᑭᑐᓂᖅᓴᐅᓂᐊᖅᓱᓂ 
ᐊᒻᒪᓗ ᐊᑯᓂᐅᓂᖅᓴᐅᕙᖕᓂᐊᖅᓱᓂ. 

•  ᑕᑯᓗᒋᑦ ᖁᓛᓃᑦᑐᑦ ᐊᑐᓕᖁᔭᐅᔪᑦ ᐊᒻᒪᓗ 
ᑕᑯᑎᑦᑎᔾᔪᑎᖏᑦ 25-ᒥ. 

•  ᓄᓇᓖᑦ ᖃᐅᔨᒪᔪᑦ ᐊᐃᕖᑦ ᓅᓲᖑᓂᖏᓐᓂᒃ 
ᑕᐅᕗᖓ ᑐᔾᔮᓄᑦ. ᐊᒃᑐᖅᑕᐅᓗᐊᓚᐅᖏᓂᖏᓐᓂ 
ᓱᓕ ᖃᐅᔨᒪᐅᔭᑦᑎᐊᕆᐊᖃᖅᐳᑦ (ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᖃᐅᔨᓴᖅᑎᓄᑦ 
ᖃᐅᔨᒪᔭᐅᔪᓂᒃ) ᓇᒧᖓᐅᓲᖑᖕᒥᖕᒪᖔᑕ ᐊᐃᕖᑦ 
ᐊᒥᓲᓪᓗᑎᒃ. ᑕᒪᓐᓇ ᖃᐅᔨᓴᖅᑕᐅᔭᕆᐊᖃᖅᑐᖅ 
ᐃᓄᐃᑦ ᓄᓇᓖᑦ ᑐᑭᓯᐅᒪᑦᑎᐊᕐᓂᖅᓴᐅᓂᐊᕐᒪᑕ 
ᖃᓄᖅ ᐊᓯᔾᔨᖅᓯᒪᔪᖃᕈᓐᓇᕐᒪᖔᑦ. 

ᓇᓄᐃᑦ ᐊᐃᕕᖅᑐᓲᖑᔪᑦ ᑕᒪᐃᒪᑦ ᓇᓄᐃᑦᑕᐅᖅ 
ᐊᒃᑐᖅᑕᐅᓯᒪᓂᐊᕆᕗᑦ ᐅᒥᐊᖃᕐᓂᖓᓄᑦ. ᐅᒥᐊᕐᔪᐊᑦ 
ᐊᒃᑐᖅᓯᓯᒪᔪᓐᓇᕐᒪᑕ ᓇᓄᐃᑦ ᖃᓄᐃᓕᐅᕈᓯᕆᕙᒃ ᖏᓐᓂᒃ, 
ᐱᔾᔪᑕᐅᔪᓐᓇᖅᓱᑎᒃ ᓇᓄᐃᑦ ᖃᓂᓗᐊᖃᑦᑕᓕᕐᓂᖏᓐᓄᑦ 
ᓄᓇᓕᖕᓄᑦ, ᑕᒪᓐᓇᓗ ᐅᓗᕆᐊᓇᕐᒪᑦ 
ᑐᖁᑕᐅᑳᓪᓚᒍᓐᓇᕐᓂᕐᒥᑦ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 
ᐊᖏᔪᒥᒃ ᐱᔾᔪᑕᐅᒋᕗᖅ; ᓇᓄᐃᑦ ᐅᑮᔪᓐᓇᐃᓕᓯᒪᖕᒪᑕ 
ᓯᓂᒡᓗᑎᒃ ᓯᑎᒥᓂᒃ, ᓇᒧᖓᐅᑐᐃᓇᓪᓕᖃᑦᑕᕐᒪᑦ 
ᓄᓇᓕᖕᓄᐊᖅᐸᓪᓕᐊᓕᖃᑦᑕᖅᓱᑎ ᐅᑭᐊᒃᓵᒃᑯᑦ. 

•  ᑕᑯᓗᒋᑦ ᖁᓛᓃᑦᑐᑦ ᐊᑐᓕᖁᔭᐅᔪᑦ ᐊᒻᒪᓗ 
ᑕᑯᑎᑦᑎᔾᔪᑎᖏᑦ 25-ᒥ.

ᕿᓇᓗᒐᐃᑦ ᑭᓴᖅᓯᒪᕝᕕᐅᓕᖅᑐᒧᑦ 
ᐱᑕᖃᖅᐸᓚᐅᕋᓗᐊᕐᒪᑕ, ᐊᒻᒪᓗ ᑯᒑᕐᔫᓂᖓᓂ, 
ᑕᐅᕗᖓᐅᓲᖑᔪᓐᓃᖅᑐᑦ ᐅᒥᐊᖃᓗᐊᖃᑦᑕᓕᕐᓂᖓᓄᑦ. 
ᑕᒪᒃᑯᐊ ᓴᕕᒃᓴᔭᐃᑦ ᐅᒥᐊᑦ ᐊᒻᒪᓗ 
ᐊᖑᓇᓱᒃᑕᐅᓗᖃᑦᑕᕐᓂᖏᓐᓄᑦ ᑕᐃᒪᐃᓕᖓᓕᖅᑐᑦ.  

•  ᐊᑐᓕᖁᔭᓕᐅᕐᕕᐅᓯᒪᖏᑦᑐᑦ ᓱᓕ ᒫᓐᓇᐅᔪᖅ. 

ᑎᑎᖅᑲᖅ 1 (ᑲᔪᓯᔪᖅ). ᐊᒃᑐᖅᓯᓂᐅᔪᖕᓇᖅᑐᑦ ᐅᒥᐊᕐᔪᐊᑦ ᐊᑐᖅᑐᑦ ᒥᑭᔪᒥᒃ ᐊᒃᑐᖅᓯᓂᐅᔪᑦ ᐅᒥᐊᕐᔪᐊᓂᑦ 
ᐊᑉᖁᑎᒋᔭᐅᔪᒃᑯᑦ ᓂᕐᔪᑎᓄᑦ, ᐊᒻᒪᓗ ᑕᒪᒃᑯᓄᙶᖓᔪᓄᑦ ᐃᒪᓐᓈᖅᑑᑕᐅᔪᑦᖏᑦ 

ᐊᒃᑐᖅᑕᐅᓯᒪᔪᓐᓇᕐᓂᖅ ᐅᒥᐊᕐᔪᐊᕐᓄᑦ ᑕᒪᒃᑯᐊ ᐱᔾᔪᑕᐅᓂᖏᓐᓄᑦ ᐊᑐᖅᑕᐅᖁᔭᐃᑦ 

ᓇᑦᑏᓪᓗ ᐅᒡᔪᐃᓪᓗ ᑕᑯᔭᐅᔪᓇᖃᑦᑕᓚᐅᖅᓯᒪᔪᑦ 
ᓄᓇᓕᖕᓄᑦ ᖃᓂᓐᓂᖏᓐᓂᒃ. ᐃᓄᐃᑦ 
ᓄᓇᓖᑦ ᑕᑯᕙᒍᓐᓃᖅᑐᑦ ᐊᒥᓱᓂᒃ ᓇᑦᑎᖕᓂᒃ 
ᖃᐃᕈᓕᖕᓂᒡᓗ. ᑕᐅᓴᒐᓴᖏᓐᓃᐸᓚᐅᖅᑐᑦ 
ᒪᓐᓇᐅᓕᖅᑐᕐᓕ ᕼᐊᓐᓇᓚᖏᓃᑐᐃᓐᓇᓕᖅᐳᑦ. 
ᐊᓯᖏᓐᓄᑦ ᓅᓯᒪᓕᕐᒪᑕ ᓄᑕᖑᓂᖅᓴᐅᔪᓄᑦ. 
ᓇᑦᑎᐊᖏᓪᓗ ᐱᑕᖃᑦᑎᐊᕈᓐᓃᕐᒪᕆᒃᓱᑎᒃ. 
ᑕᐃᔅᓱᒪᓂᓕ, ᓇᑦᓯᖅᓯᐅᕆᐊᕐᕕᖃᖅᐸᓚᐅᕋᓗᐊᕋᑦᑕ, 
ᒫᓐᓇᐅᓕᖅᑐᕐᓕ ᖃᖓᑐᐃᓐᓈᕐᒪᑕ ᐱᔪᓐᓇᖅᑕᑐᐊᕈᑎᒃ. 
ᓇᑦᑎᖅᓯᐅᕐᕕᐅᓗᐊᖃᑕᕐᓂᖏᓐᓄᑦ ᑕᐃᒪᐃᓕᖓᓕᖅᑐᑦ. 

• ᑕᑯᓗᒋᑦ ᖁᓛᓃᑦᑐᑦ ᑕᑯᑎᑦᑎᔾᔪᑎᖏᑦ 25-ᒥ. 

ᐊᒥᓲᖏᓐᓂᖅᓴᐅᓕᖅᑐᑦ ᐊᒃᐸᐃᓪᓗ ᐱᑦᑎᐅᓛᓪᓗ 
ᒫᓐᓇᐅᓕᖅᑐᖅ ᓴᓂᐊᓂᒃ ᑕᐃᔅᓱᒪᓂᑲᓐᓂᐅᕙᓚᐅᖅᑑᑉ. 
ᓇᔪᖅᐸᒍᓐᓃᖅᑐᑦ ᐃᓚᖏᓐᓂᒃ ᐱᑕᖃᕐᕕᐅᕙᓚᐅᖅᑐᓂᒃ 
ᓅᓯᒪᓕᖅᓱᑎᒡᓗ ᐊᓯᖏᓐᓄᑦ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑦ 
ᐅᖅ ᐱᔾᔪᑕᐅᔪᓐᓇᕐᒥᔪᖅ ᐊᒥᓲᔪᓐᓃᕈᑕᐅᓂᕐᒧᑦ 
ᐊᒃᐸᓄᑦ ᐱᑦᑎᐅᓛᕐᓄᓪᓗ. ᑕᒪᒃᑯᐊ ᓂᕿᖃᓲᖑᖕᒪᑕ 
ᐆᒐᕐᓂᒃ, ᐊᒃᑐᖅᑕᐅᓯᒪᓕᕐᒥᔪᓂᒃ ᐅᒥᐊᕐᔪᐊᖃᓲᖑᓂᕐᒧᑦ. 
ᑎᖕᒥᐊᑦ ᑕᒪᑯᐊ ᑕᕆᐅᒦᑯᑖᖕᓂᖅᓴᐅᕙᓕᕋᒥᒃ, 
ᓇᔪᒐᐃᑦᑐᓂᖅᓴᐅᓕᖅᓱᑎᒃ ᐱᐊᕋᕐᒥᓂᒃ. 

•  ᑕᑯᓗᒋᑦ ᖁᓛᓃᑦᑐᑦ ᐊᑐᓕᖁᔭᐅᔪᑦ ᐊᒻᒪᓗ 
ᑕᑯᑎᑦᑎᔾᔪᑎᖏᑦ 25-ᒥ. 

•  ᖃᐅᔨᓴᖅᑕᐅᓗᑎᒃ ᑐᓴᖅᓴᐅᔪᖃᐃᓐᓇᕐᓂᕐᒥᒃ 
ᓂᐱᖁᖅᑐᓂᕐᒧᑦ ᐊᒃᑐᖅᑕᐅᓯᒪᓂᖏᑦ ᐊᒃᐸᐃᑦ  
ᐊᓯᖏᓪᓗ ᓯᒡᔭᖅᐸᓯᐅᓂᕐᒥᓲᖑᒧᑦ ᑎᖕᒥᐊᑦ, 
ᖃᐅᔨᓴᕐᓗᒋᓪᓗ ᓯᕗᓂᐊᒍᑦ ᖃᐅᔨᓴᖅᑕᐅᓚᐅᖅᓯᒪᔪᑦᑦ 
ᑕᐃᒃᑯᓄᖓ ᒑᔅᓴᑕᓐᒧᓪᓗ Gaston-ᒧᑦ ᒋᐅᓪᑯᕆᔅᑎᒧᓪᓗ  
Gilchrist-ᒧᑦ ᖃᐅᔨᒋᐊᖅᑕᐅᓗᑎᒃ ᖃᓄᖅ 
ᐊᓯᔾᔨᖅᓯᒪᑎᒋᖕᒪᖔᑕ ᓈᓴᐅᑎᓂ. 

•  ᑎᖕᒥᐊᓕᕆᔩᑦ ᖃᐅᔨᑎᑦᑎᓚᐅᕐᒪᑕ ᑐᑭᓯᓯᒪᓕᖅᑕᒥᓂᒃ 
ᓴᓪᓕᕐᓂ, ᑭᓯᐊᓂ ᐃᓛᓂᒃᑯᑦ ᐃᓄᐃᑦ ᑐᓴᖅᐸᖕᖏᒻᒪᑕ. 
ᐊᒥᓲᓂᖅᓴᓂᒃ ᑐᓴᖅᑎᑦᑎᖃᑦᑕᕈᓐᓇᕋᓗᐊᖅᑐᑦ 
ᖃᕆᑕᐅᔭᒃᑯᑦ ᑐᓴᐅᒪᖃᑦᑕᐅᑎᕕᒃᑯᑦ FᐄᔅBᐅᒃᑯᑦ/
Facebook-ᑯᑦ, ᑐᓴᕐᕕᐅᑲᐅᑎᒋᔪᓐᓇᖅᑐᑎᒍᑦ. 

ᑎᑎᖅᑲᖅ 1 (ᑲᔪᓯᔪᖅ). ᐊᒃᑐᖅᓯᓂᐅᔪᖕᓇᖅᑐᑦ ᐅᒥᐊᕐᔪᐊᑦ ᐊᑐᖅᑐᑦ ᒥᑭᔪᒥᒃ ᐊᒃᑐᖅᓯᓂᐅᔪᑦ ᐅᒥᐊᕐᔪᐊᓂᑦ 
ᐊᑉᖁᑎᒋᔭᐅᔪᒃᑯᑦ ᓂᕐᔪᑎᓄᑦ, ᐊᒻᒪᓗ ᑕᒪᒃᑯᓄᙶᖓᔪᓄᑦ ᐃᒪᓐᓈᖅᑑᑕᐅᔪᑦ

ᐊᒃᑐᖅᑕᐅᓯᒪᔪᓐᓇᕐᓂᖅ ᐅᒥᐊᕐᔪᐊᕐᓄᑦ ᑕᒪᒃᑯᐊ ᐱᔾᔪᑕᐅᓂᖏᓐᓄᑦ ᐊᑐᖅᑕᐅᖁᔭᐃᑦ 

ᐅᒥᐊᕐᔪᐊᑦ ᐊᓯᐊᒎᖔᖃᑦᑕᕈᑎᒃ ᓂᒋᐊᖒᖏᖓᖅᑐᖅ 
ᐊᒃᐸᑑᕐᔪᐊᕐᒥᒃ, ᐆᒪᔪᐃᑦ ᑕᕆᐅᕐᒥᐅᑕᐃᑦ 
ᐊᔭᖅᑕᐅᕙᓪᓕᐊᓕᕋᔭᕐᒪᑕ ᓴᓪᓕᓄᑦ, ᐅᕝᕙᓗᓐᓃᑦ 
ᐅᖓᓯᖕᓂᖅᓴᒧᑦ ᕼᐊᑦᓴᓐᐲᖑᓂᕐᒧᑦ ᑕᓯᐅᔭᕐᔪᐊᖓᓄᑕ, 
ᓴᓪᓕᕐᒥᐅᑕᓄᑦ ᐊᖑᓇᓱᒋᐊᕐᕕᐅᔪᒪᕙᖏᑦᑐᓂ. 

• ᐊᑐᓕᖁᔭᓕᐅᕐᕕᐅᓯᒪᖏᑦᑐᑦ ᓱᓕ ᒫᓐᓇᐅᔪᖅ.

ᓂᐅᕐᕈᐊᖃᖅᑐᑦ ᐅᒥᐊᕐᔪᐊᑦ ᑎᖏᕐᕋᐅᑎᓖᓪᓗ 
ᐅᒥᐊᕐᔪᐊᑦ ᑐᓴᐅᒪᑎᑦᑎᖃᑦᑕᖏᒻᒪᑕ ᑎᑭᓐᓂᐊᓕᖓᒥᒃ 
ᑕᐅᕗᖓ ᐊᒃᐸᑑᕐᔪᐊᕐᒧᓪᓗᓐᓃᑦ ᐊᒃᐸᑑᕌᕐᔪᖕᒧᓪᓗᓐᓃᑦ. 
ᑭᓴᖅᓯᒪᓕᖃᑦᑕᕐᒪᑕ ᑕᐅᑐᕋᓈᖅᑎᑦᑎᔭᖅᑐᖅᓱᑎᒃ 
ᐊᐃᕕᕐᓂᒃ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 
ᐅᖃᐅᔾᔨᓲᖑᔫᒐᓗᐊᑦ ᓂᐅᕐᕈᐊᓕᖕᓂᒃ ᐅᒥᐊᕐᔪᐊᑦ 
ᓴᓪᓕᓄᖓᐅᓂᐊᓕᖅᑐᓂᒃ ᑭᓯᐊᓂ ᓄᓇᓖᑦ 
ᑕᒫᓂ ᐃᓱᒪᓕᐅᖅᑎᐅᑎᑕᐅᕙᖏᑦᑎᐊᖅᐳᑦ 
ᐱᔪᓐᓇᐅᑎᑖᕈᓐᓇᕐᓂᖏᓐᓂᒃ. 

•  ᐃᓚᒋᔭᐅᕙᒡᓗᑎᒃ ᓄᓇᓖᑦ ᐃᓱᒪᓕᐅᕈᑕᐅᓂᖏᓐᓄᑦ 
ᓂᐅᕐᕈᐊᖃᖅᑐᓂᒃ ᐅᒥᐊᕐᔪᐊᑦ 
ᓴᓪᓕᓄᐊᖃᑦᑕᕈᓐᓇᕐᓂᖏᓐᓂᒃ.

•  ᖃᐅᔨᒪᑎᑕᐅᖃᑕᕐᓗᑎᒃ ᓄᓇᓖᑦ ᓂᐅᕈᐊᓕᖕᓂᒃ 
ᐅᒥᐊᕐᔪᐊᑦ ᐊᒻᒪᓗ/ᐅᕝᕙᓗᓐᓃᑦ ᑲᔾᔮᕆᐊᖅᑐᖅᓯᒪᔪᑦ 
ᐅᒥᐊᑦ ᑕᐅᕙᓃᓐᓂᐊᕌᖓᑕ ᖃᓂᒋᔭᖏᓐᓂ ᐊᒻᒪᓗ 
ᐊᒃᐸᑑᕐᔪᐊᕐᒥᓂ ᐊᒻᒪᓗ ᐊᒃᐸᑑᕌᖕᒥ. 

•  ᐱᐅᓂᖅᐹᖑᓇᔭᖅᐳᖅ ᓂᐅᕐᕈᐊᓕᖕᓄᑦ ᐅᒥᐊᕐᔪᐊᑦ 
ᑎᖏᕐᕋᐅᑎᓖᓪᓗ ᐅᒥᐊᑦ ᐊᒃᐸᑑᕋᓛᕐᒧᐊᖃᑦᑕᖏᓪᓗᑎᒃ 
ᐊᒃᐸᑑᕐᔪᐊᕐᒧᓪᓗᓐᓃᑦ. ᕿᒫᑎᑦᑎᓗᑕᐅᖕᒪᑕ ᐊᐃᕕᕐᓂᒃ. 
ᑕᒪᑦᑕᑦᑎᐊᖅ ᔭᒐᐃᓯᒪᖃᑕᐅᔪᐃᓐᓇᐅᓂᐊᖅᑐᒍᑦ 
ᐊᐃᕖᕈᑎᒃᐸᑦ ᑕᐅᕙᓂ. 

•  ᓂᐅᕐᕈᐊᕐᓄᑦ ᐅᒥᐊᕐᔪᐊᑦ ᑎᖏᕐᕋᐅᑎᓖᓪᓗ 
ᐱᔪᓐᓇᐅᑎᖃᕆᐊᖃᖅᑐᑦ ᐊᑐᕈᓐᓇᕐᓂᖅ ᐃᖏᕐᕋᔪᓐᓇᕐᓂᖅ 
ᐊᑯᓐᓂᖓᒍᑦ ᐊᑉᐸᑑᕐᔪᐊᑉ ᓴᓪᓖᐅᑉᓗ ᐃᒪᒎᑦ. 

•  ᓄᓇᓖᑦ ᐊᐅᓪᓛᕈᔾᔨᕙᒃᑐᑦ ᓱᓕ ᐊᐃᕝᕙᖕᓂᐊᕈᓐᓇᕐᓂᐊᖅᑐᑦ 
ᐊᑉᐸᑑᕌᔪᖕᒥᓗ ᐊᒃᐸᑑᕐᔪᐊᕐᒥᓗ. 

•  ᓄᓇᓖᑦ ᐃᓄᐃᑦ ᑕᐅᕗᓈᕈᓐᓇᖅᑐᑦ ᒥᑭᔫᑎᐅᓂᖅᓴᓂᒃ 
ᐅᒥᐊᒃᑯᑦ. 

•  ᐊᒃᐸᑑᕋᒃ ᐊᒻᒪᓗ ᐊᒃᐸᑑᕐᔪᐊᖅ ᐊᒻᒪᓗ ᑐᓂᕐᒥᐅᓂ 
ᓴᐳᓐᓂᐊᖅᑕᐅᓯᒪᔭᕆᐊᖃᖅᐳᑦ, ᑎᑭᓯᒪᔪᓪᓗ ᓂᐅᕐᕈᐊᑦ 
ᐱᔪᓐᓇᐅᑎᖃᕆᐊᖃᖅᑎᑕᐅᓗᑎᒃ ᓄᓇᖏᓐᓂᒃ 
ᑕᑯᓂᐊᕈᓐᓇᕐᓂᖅ. 

•  ᑐᓂᕐᒥᐅᓂ ᑕᕆᐅᖓ ᐃᒪᖅ ᐃᑲᓐᓂᐅᒐᒥ 
ᓂᕿᒃᓴᖅᓯᐅᕐᕕᐅᕙᒃᑐᖅ ᐊᐃᕕᕐᓄᑦ, ᑕᒪᓐᓇᓗ 
ᐱᔾᔪᑕᐅᓂᖓᓐᓄᑦ ᓴᐳᓐᓂᐊᖅᑕᐅᓯᒪᔾᔪᑕᐅᒋᕗᖅ.

ᑎᑎᖅᑲᖅ 1 (ᑲᔪᓯᔪᖅ). ᐊᒃᑐᖅᓯᓂᐅᔪᖕᓇᖅᑐᑦ ᐅᒥᐊᕐᔪᐊᑦ ᐊᑐᖅᑐᑦ ᒥᑭᔪᒥᒃ ᐊᒃᑐᖅᓯᓂᐅᔪᑦ ᐅᒥᐊᕐᔪᐊᓂᑦ 
ᐊᑉᖁᑎᒋᔭᐅᔪᒃᑯᑦ ᓂᕐᔪᑎᓄᑦ, ᐊᒻᒪᓗ ᑕᒪᒃᑯᓄᙶᖓᔪᓄᑦ ᐃᒪᓐᓈᖅᑑᑕᐅᔪᑦ

ᑕᕆᐅᒃᑯᑦ ᐅᒥᐊᕐᔪᐊᑦ ᐊᒃᑐᖅᓯᓯᒪᔪᓐᓇᕐᒥᔪᑦ ᓄᓇᓕᖕᓂᒃ ᐃᓄᖕᓂᒃ. ᐃᓚᒋᔭᐅᔪᓄᑦ ᐊᑐᓕᖁᔭᐅᓂᖏᑦ 
ᐊᒃᑐᖅᓯᓗᐊᕇᒃᑯᑕᐅᔪᓐᓇᕐᓂᕐᒧᑦᑦ, ᑕᒡᕙᓂ ᑎᑎᕋᖅᓯᒪᒋᕗᑦ.

ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐅᒥᐊᕐᔪᐊᕐᓄᑦ ᐱᔾᔪᑕᐅᓂᖏᓐᓄᑦ ᐊᑐᓕᖁᔭᐅᔪᑦ

•  ᐊᒥᓲᖏᓂᖅᓴᐅᕙᓕᓕᖅᑎᓪᓗᒋᑦ ᓇᑦᑏᓪᓗ 
ᐊᐃᕖᓪᓗ ᐅᒥᐊᕐᔪᐊᖃᓲᖑᓕᕐᓂᖅ ᐱᔾᔪᑕᐅᓂᖏᓄᑦ, 
ᐊᒥᓲᖏᓐᓂᖅᓴᐅᓂᐊᓕᖅᑐᑦ ᓂᐅᕐᕈᑎᒃᓴᐅᔪᓐᓇᕐᓂᖏᑦ ᕿᓯᓪᓗ 
ᐊᐃᕖᓪᓗ ᑐᒑᖏᑦ ᓴᓇᖑᐊᖅᐸᒃᑐᓂᒃ. ᑕᒪᒃᑯᐊ ᐱᒻᒪᕆᐊᓘᖕᒥᒃ 
ᑮᓇᐅᔭᓕᐅᕈᑕᐅᕙᖕᒪᑕ. 

•  ᐊᔪᕐᓇᖅᓯᕙᓪᓕᐊᑐᐃᓐᓇᕐᒪᑦ ᓄᓇᓖᑦ ᓇᓂᓯᖃᑦᑕᕈᓐᓇᕐᓂᖏᓐᓂᒃ 
ᐆᒪᔪᓂᒃ, ᐊᖑᓇᓱᒍᓐᓇᕐᓂᕐᓗ ᐊᒃᓱᕈᕐᓇᖅᓯᕙᓪᓕᐊᑐᐃᓐᓇᓕᖅᓱᓂ. 
ᐊᖑᓇᓱᒃᑏᑦ ᐅᖓᓯᖕᓂᖅᓵᓗᖕᒧᐊᕆᐊᖃᓕᕐᒪᑕ. 
ᐊᑭᑐᓂᖅᓴᐅᕙᓕᖅᓱᓂᓗ, ᐊᑯᓂᐅᓂᐊᖅᓴᐅᕙᓕᖅᓱᓂ, ᐃᓛᓐᓂᒃᑯᓪᓗ 
ᓯᓚᒧᑦ ᐅᓗᕆᐊᓇᖅᑐᒥᓕᕈᑕᐅᕙᑭᓪᓗᓂ.

•  ᐊᖑᓇᓱᒃᑎᑦ ᑮᓇᐅᔭᐃᔭᕈᑎᖃᓲᑦ ᐅᖅᓱᐊᓗᖕᒧᑦ ᐊᒻᒪᓗ 
ᐅᑎᖃᑦᑕᖅᓱᑎᒃ ᓱᓇᓯᒪᒐᑎᒃ. ᐊᑭᑦᑐᖅᐸᓪᓕᐊᔪᐊᓗᑐᐃᓐᓇᐅᓕᕐᒪᑦ 
ᓂᕿᒃᓴᓂᒃᓯᓇᓱᒃᐸᒃᓱᓂ.

•  ᐃᓄᖕᓄᑦ ᓂᕿᒋᔭᐅᕙᒃᑐᑐᖃᐃᑦ ᐊᔪᕐᓇᖅᓯᕙᓪᓕᐊᑐᐃᓐᓇᕐᒪᑕ 
ᐱᑕᖃᕈᓃᓕᖅᐸᓪᓕᐊᖓᒥᒃ. ᐊᐃᕖᑦ ᐱᒻᒪᕆᐊᓘᕗᑦ ᐃᓄᖕᓄᑦ 
ᓄᓇᓕᖕᓂ. ᐃᓄᐃᑦ ᐊᐃᕝᕙᒃᐸᖕᒪᑕ ᑕᒫᓂ 40-ᖏᓃᑦᑐᓂᒃ 
ᐊᕐᕋᒍᑕᒫᖅ.

•  ᐊᑕᐅᓯᕐᒧᑦ ᖃᕐᔪᖕᒧᑦ, ᐊᖑᓇᓱᒃᑏᑦ ᐅᖁᒪᐃᓐᓂᖃᖅᑎᒋᔪᒥᒃ 
1000 ᐸᐅᑎᓂᒃ ᓂᕿᒃᓴᓂᒍᓐᓇᓲᖑᕗᑦ ᐊᐃᑦᑐᖅᑕᐅᓂᐊᖅᑐᓂᒃ 
ᐃᓄᖁᑎᖏᓐᓄᑦ. ᐊᑕᐅᓯᖅ ᐊᐃᕕᖅ ᐊᒥᓱᐊᓗᖕᓂᒃ ᐃᓄᖕᓂᒃ 
ᓂᕿᒃᓴᓂᒍᑕᐅᔪᓐᓇᖅᑐᖅ (15-ᓂᒃ ᐃᓚᒌᒃᑐᓂᒃ ᐊᑐᓂ), 
ᐊᑭᑐᓗᐊᖏᑦᑐᒥᒃ. ᓂᐅᕕᕐᕕᖕᒥᖔᖅᑐᑦ ᓂᕿᒃᓴᐃᑦ ᐊᑭᑐᓂᖅᓵᓘᖕᒪᑕ.

•  ᐃᓄᐃᑦ ᑕᕆᐅᕐᒥᐅᑕᓂᒃ ᓂᕆᔪᑲᐅᖕᒪᑕ, ᑕᐃᒃᑯᓂᖓᓗ 
ᐃᒍᓇᕐᒥᒃ ᐊᐃᕕᕐᒥᒃ, ᐃᓗᓕᒥᐅᑕᖏᓐᓂᒡᓗ ᑎᒥᖓᓂᒃ. ᐃᓄᐃᑦ 
ᕿᓇᓗᒐᖅᓯᐅᖅᐸᓕᖅᑐᑦ ᐅᓪᓗᓕᒫᖅ ᖃᐅᑕᒫᖅᓯ ᐅᑭᐊᒃᓵᓐᖑᕌᖓᑦ.

•  ᓄᓇᓖᑦ ᐃᓄᐃᑦ ᐊᒥᓲᓂᖅᓴᓂᒃ ᐃᓄᖕᓂᒃ 
ᓂᕿᒃᓴᓂᒃᓯᔭᕆᐊᖃᓲᖑᕗᑦ ᐊᕐᕋᒍᑕᒫᖅ ᐊᒥᓱᕈᖅᐸᓪᓕᐊᔪᓂᒃ. 
ᒪᒃᑯᖕᓂᖅᓴᐃᑦ ᑭᖑᕚᐃᕆᔭᖏᑦ ᐃᓄᒃᓯᐅᑎᓪᓚᕆᖕᓂᒃ 
ᓂᕿᖃᕈᓐᓇᖁᖕᒥᖕᒪᒋᑦᑕᐅᖅ. ᓂᕿᒃᓴᔭᑐᖃᕆᔭᐅᖕᒪᑕ 
ᐃᓄᖕᓄᑦ ᐃᓕᖅᑯᓯᑐᖃᕐᒥᓄᑦ, ᓄᓇᓖᓪᓗ ᑕᒪᒃᑯᓂᖓ 
ᐱᔪᓐᓇᐃᓕᖁᔨᖏᑦᑎᐊᕐᒪᑕ. 

•  ᓄᓇᒥᖔᖅᑐᑦ ᑕᕆᐅᕐᒥᓗ ᐃᓄᐃᑦ ᓂᕿᖏᑦ ᑎᒥᒧᑦ ᐱᐅᓂᖅᓵᓘᖕᒪᑕ 
ᓴᓂᐊᓂᒃ ᓂᐅᕕᕐᕕᖔᖅᐸᒃᑐᓂᒃ ᓂᕿᓂᒃ, ᑕᐃᒪᐃᓐᓂᖓᓄᑦ ᐃᓄᐃᑦ 
ᐋᓐᓂᐊᓕᖃᑦᑕᕐᓂᖅᓴᐅᓕᕈᓐᓇᖅᑐᑦ ᓂᕿᓪᓚᕆᒃᑐᖃᖏᑦᑕᕈᓃᕈᑎᒃ.

•  ᐅᒥᐊᕐᔪᐊᑦ ᑭᓯᐊᓂ ᓴᓪᓕᓄᖓᐅᔪᑦ 
ᐱᑕᖃᕆᐊᓕᒻᒪᕆᖕᓂᒃ ᐱᔨᑦᑎᕋᐃᔪᑦ 
(ᓲᕐᓗ ᐱᖁᑎᒃᓴᓂᒃᑕᐅᑲᓐᓂᕆᐊᖃᖅᑐᓂᒃ 
ᐅᓯᔪᑦ, ᑲᓇᑕᒥᓗᓐᓃᑦ ᓯᑯᓯᐅᑎᒃᑯᑦ 
ᓯᒡᔭᓕᕆᔨᖏᑦ) ᐊᑐᕈᓐᓇᕆᐊᖃᖅᐳᑦ 
ᐅᒥᐊᖅᑐᕐᕕᐅᔪᓐᓇᕐᓂᖓᓂᒃ ᐊᑯᓐᓂᖓᒎᖅᑐᒥᒃ 
ᓴᓪᓕᐅᑉᓗ ᐊᑉᐸᑑᕐᔪᐊᑉᓗ (ᑕᑯᑎᑦᑎᔾᔪᑎᓂ 
25-ᒥ). ᑕᒪᓐᓇ ᐅᒥᐊᕐᔪᐊᑰᕐᕕᐅᑦᑕᐃᓕᒪᔪᖅ 
ᐊᓯᓕᒫᖏᓐᓄᑦ ᐅᒥᐊᕐᔪᐊᓄᑦ ᑕᐃᒃᑯᐊ 
ᐱᖃᑕᐅᓪᓗᑎᒃ ᐅᔭᕋᖕᓂᐊᕐᕕᖕᓄᑦ 
ᐅᒥᐊᕐᔪᐊᕆᔭᐅᔪᑦ, ᐃᓄᖕᓂᒃ ᓂᐅᕐᕈᐊᓂᒃ 
ᐃᑭᒪᕕᐅᔪᑦ ᐊᒻᒪᓗ ᐱᖁᑎᒃᓴᓂᒃ ᐅᓯᔪᑦ 
ᐊᓯᖏᓐᓄᖓᐅᔪᓂᒃ ᓄᓇᓕᖕᓄᑦ.

•  ᑕᐅᕙᒃᑯᐊ ᑕᕆᐅᕐᒥ ᐃᒪᐃᑦ ᐊᕙᓗᖓᓂ 
ᐊᒃᐸᑑᕋᓛᑉ, ᐅᐱᓪᓕᑯᓘᑉ, ᖄᓗᒃᑖᑉ ᐊᒻᒪᓗ 
ᕿᑭᖅᑕᐅᒑᓘᑉ ᐅᒥᐊᕐᔪᐊᒃᑰᕐᕕᐅᑦᑕᐃᓕᒪᕗᑦ 
(ᑕᑯᑎᑦᑎᔾᔪᑎᓂ 25-ᒥ).

ᑎᑎᖅᑲᖅ 2. ᐊᒃᑐᖅᓯᓂᖏᑦ ᐅᒥᐊᕐᔪᐊᑦ ᐊᑐᖅᑐᑦ ᒥᑭᔪᒥᒃ ᐊᒃᑐᖅᓯᓂᐅᔪᑦ ᐅᒥᐊᕐᔪᐊᓂᑦ ᐊᑉᖁᑎᒋᔭᐅᔪᒃᑯᑦ 
ᓄᓇᓕᖕᒥᐅᓄᑦ, ᐊᒻᒪᓗ ᑕᒪᒃᑯᓄᙶᖓᔪᓄᑦ ᐃᒪᓐᓈᖅᑑᑕᐅᔪᑦ



 ᓴᓪᓕᖅ – ᐅᑭᐅᖅᑕᖅᑐᒥ ᑕᕆᐅᒃᑯᑦ ᓇᐅᒃᑰᕐᕕᒃᓴᐃᑦ ᐊᒻᒪᓗ ᐅᑭᐅᖅᑕᖅᑐᒥᐅᑦ ᓂᐱᖏᑦ   35

ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐅᒥᐊᕐᔪᐊᕐᓄᑦ ᐱᔾᔪᑕᐅᓂᖏᓐᓄᑦ ᐊᑐᓕᖁᔭᐅᔪᑦ

ᐊᑲᐅᕙᖏᒻᒪᑦ ᐊᖑᓇᓱᒃᑏᑦ ᐊᖑᓇᓱᒍᓐᓇᕐᓂᖏᓐᓂᒃ 
ᓂᐅᕐᕈᐊᑦ ᑕᒪᔾᔭᐅᑎᓪᓗᒋᑦ ᐊᕙᓗᒋᔭᖏᓐᓂ. 
ᐊᔾᔨᓕᐅᕆᔩᑦ ᐸᒡᕕᓴᐃᖃᑦᑕᖅᑐᑦ ᐊᐃᕕᕐᓂᒃ 
ᑮᓇᐅᔭᓕᐅᕈᑎᒋᕙᒃᓱᓂᒋᓪᓗ ᐊᔾᔨᐅᓕᐅᕆᐊᖅᑐᖅᓯᒪᔪᑦ 
ᐊᒃᐸᑑᕋᓛᕐᒥ; ᑭᓯᐊᓂ ᓄᓇᓖᓐᓴᐃᑦ ᐃᓄᐃᑦ ᑕᒃᐸᐅᖓᐅᓱᑦ 
ᐃᖃᔪᖅᑎᒋᔭᐅᑐᐃᓐᓇᕐᒧᑦ ᐊᔾᔨᓕᐅᕆᓂᐊᖅᑕᓄᑦ. 

ᐱᐅᓛᖑᓇᔭᖅᑐᖅ, ᐃᓄᖕᓂᒃ ᓂᐅᕐᕈᐊᓂᒃ 
ᐃᑭᒪᕖᑦ ᐅᒥᐊᕐᔪᐊᑦ ᑎᖏᕐᕋᐅᑎᓖᓪᓗ 
ᐊᒃᐸᑑᕋᓘᐊᕐᒧᐊᕆᐊᖃᖏᑦᑐᑦ ᐊᒃᐸᑑᕐᔪᐊᕐᒧᓪᓗᓐᓃᑦ. 
ᕿᒫᑎᑦᑎᖃᑦᑕᕐᒪᑕ ᐊᐃᕕᕐᓂᒃ ᑕᐅᕙᓂ. 
ᕿᒫᑎᑦᑎᓗᑕᐅᕙᖕᒪᑕ ᐊᐃᕕᕐᓂᒃ. ᑕᒪᑦᑕᑦᑎᐊᖅ 
ᔭᒐᐃᓯᒪᖃᑕᐅᔪᐃᓐᓇᐅᓂᐊᖅᑐᒍᑦ ᐊᐃᕖᕈᑎᒃᐸᑦ ᑕᐅᕙᓂ.

ᐅᒥᐊᕐᔪᐊᑦ (ᓯᑯᓯᐅᑎᑦ) ᓯᑯᐃᔭᐃᓇᔭᕈᑎᒃ ᐊᖑᓇᓱᒃᑏᑦ 
ᓯᒃᑯᒃᑯᑦ ᐃᖏᕐᕋᓂᖏᓐᓂ, ᐊᔪᕐᓇᕐᓂᖅᓴᐅᓕᕐᓂᐊᕐᒥᔪᖅ 
ᐊᖑᓇᓱᒃᑏᑦ ᐊᖏᕐᕋᐅᓇᓱᒍᓐᓇᕐᓂᖏᓐᓄᑦ.

ᐊᐃᕖᑦᑕᐅᖅ ᓯᑯᒦᑦᑐᓐᓴᕐᒥᒃ, ᓯᑯᐃᔭᖅᑕᐅᓕᕈᑎᒃ 
ᓯᑯᒦᓂᖏᓐᓂ ᐊᒃᑐᖅᑕᐅᓯᒪᓂᐊᕐᒥᔪᑦ.

ᐅᒥᐊᕐᔪᐊᑦ ᑎᑭᐸᓪᓕᐊᖃᑦᑕᖅᑐᑦ ᑭᖑᕙᒃᑐᒥᒃᑕᐅᖅ 
ᐊᔪᓕᖅᓯᒪᔪᓐᓇᕐᒥᔪᒥᒃ ᓯᑯᓯᒪᓕᕐᓂᕐᒧᑦ. ᐅᒥᐊᕐᔪᐊᑦ 
ᓂᐱᖁᖅᑐᓂᖅᓵᓘᓲᖑᖕᒪᑕ ᓯᑯᒦᓐᓂᖏᓐᓂᒃ, ᓴᓂᐊᓂᒃ 
ᐃᒪᕐᒦᓐᓂᖏᓐᓂᒃ.

ᐅᒥᐊᕐᔪᐊᑦ ᑎᑭᑦᑕᐃᓕᒪᔭᕆᐊᖃᖅᑐᑦ 
ᑭᖑᕙᓯᓗᐊᖅᑐᐊᓗᖕᒥᒃ. ᑎᑭᖃᑦᑕᕐᓗᑎᒃ 
ᐊᐅᓪᓚᖃᑦᑕᕐᓗᑎᒡᓗ ᑐᕙᐃᖓᓂᖓᓂ ᓱᓕ. 
ᑐᓴᖅᓴᐅᓗᐊᖃᑦᑕᕐᒪᑕ ᓂᐱᑯᖅᑐᒧᐊᓘᓪᓗᑎᒃ 
ᓯᑯᖃᓕᖅᑎᓪᓗᖑ ᑎᑭᖃᑦᑕᕐᒪᑕ ᑭᖑᕙᓯᒃᑐᐊᓗᖕᒥᒃ. 

ᐃᓄᐃᑦ ᐊᒃᐸᑑᕐᔪᐊᕐᒧᓐᖓᐅᖃᑦᑕᐃᓐᓇᕐᒪᑕ ᑐᒃᑐᓯᐅᓂᕐᒧᑦ 
ᐊᒻᒪᓗ ᑐᒃᑐᓯᐅᕈᔾᔨᓂᕐᒧᑦ ᐊᑭᓖᕙᒃᑐᓂᒃ. ᓄᓇᒥᒡᓗ 
ᐃᒪᕐᒥᒡᓗ ᓂᐅᕐᕈᕙᒃᑐᓂᒃ ᐱᓕᕆᐊᒃᓴᖃᓲᖑᖕᒪᑕᑕᐅᖅ. 
ᐊᐅᓚᐅᔾᔨᕙᒃᑐᑦ ᓱᒃᑲᔪᓂᒃ ᐊᐅᓚᑕᐅᑎᓕᖕᓂᒃ ᐅᒥᐊᖃᕐᒪᑕ 
ᑕᒃᓯᓕᕌᖓᓪᓗ ᐊᐴᑎᔪᖃᕈᓐᓇᕐᒪᑦ ᑐᓘᕈᑎᓗᑎᒃ. 

ᑐᓴᐅᒪᖃᑦᑕᐅᑎᕕᒃᑕᖃᕆᐊᓕᒃ ᐊᒃᐸᑑᕐᔪᐊᕐᒥ, 
ᓄᓇᓖᑦ ᐅᒥᐊᖅᑐᖅᑐᑦ ᑐᓴᐅᒪᖃᑦᑕᕐᓂᐊᕐᒪᑕ ᒫᓐᓇᒧᑦ 
ᓯᓚᓕᕆᓂᕐᒥᒃ ᖃᐅᔨᒪᔭᐅᔪᒃᓴᓂᒃ.

ᐅᒥᐊᕐᔪᐊᓕᕆᔩᑦ ᐅᓯᖃᑦᑕᖅᑐᑦ ᐅᔭᕋᒃᑕᕆᐊᓕᕆᓂᕐᒧᑦ 
ᐱᖁᑎᓂᒃ, ᐊᒻᒪᓗ ᐃᓄᖕᓂᒃ ᑕᑯᕋᓐᓈᖅᑎᑦᑎᔪᑦ ᑲᒻᐸᓃᑦ, 
ᑮᓇᐅᔭᓕᐅᖃᑦᑕᖅᑑᒐᓗᐊᑦ ᑭᓯᐊᓂ ᑮᓇᐅᔭᑎᒍᑦ 
ᐃᑲᔫᑎᑕᖃᙱᑦᑐᖅ ᑕᐃᒪᓐᓇᐃᑦᑐᓂᑦ ᐅᒥᐊᕐᔪᐊᕐᓂᑦ 
ᐱᔪᓂᒃ ᓄᓇᓕᖕᒥᐅᓄᑦ. ᖃᑉᓯᐊᕐᔪᑐᐃᓐᓇᐃᑦ 
ᓴᓪᓕᕐᒥᐅᑕᐃᑦ ᐅᒥᐊᕐᔪᐊᓂᑦ ᐱᓕᕆᖃᑦᑕᖅᑐᑦ, ᐅᒥᐊᕐᔪᐊᑦ 
ᐊᒥᓱᙳᕆᐊᖅᑎᑦᑎᖃᑦᑕᙱᑦᑐᑦ ᐱᓕᕆᐊᒃᓴᓂᑦ. ᐅᒥᐊᕐᔪᐊᑦ 
ᐊᑉᖁᓵᑐᐃᓐᓇᖃᑦᑕᖅᑐᑦ.

ᓄᓇᓕᖕᒥᐅᓂᒃ ᐅᒥᐊᕐᔪᐊᓂᒃ ᐱᓕᕆᔪᖕᓇᖅᑐᓂᒃ 
ᐊᒥᓱᙳᕆᐊᕐᓗᒋᑦ. ᐅᒥᐊᕐᔪᐊᓂᒃ ᐊᐅᓛᖅᑎᑦᑎᔩᑦ 
ᑮᓇᐅᔭᓕᐅᖃᑦᑕᖅᑐᑦ ᑕᒪᐅᖓ ᐃᒪᕐᓄᐊᖅᖢᑎᒃ ᐊᒻᒪᓗ 
ᓄᓇᓕᖕᒥᐅᑕᐃᑦ ᐱᓕᕆᐊᒃᓴᖅᑖᖅᑎᑕᐅᔪᖕᓇᕋᔭᖅᑐᑦ 
(ᐃᓚᖏᑦ ᐆᒃᑑᑎᐅᔪᑦ ᓄᓇᒧᑦ ᐅᓯᖏᔭᐃᓗᑎᒃ 
ᐅᓯᔭᐅᖃᑦᑕᖅᑐᑦ ᓰᑳᓐᓂᒃ).

ᐅᖅᓱᐊᓗᖕᒥᑦ ᑯᕕᔪᖃᖅᐸᑦ. ᐊᖏᓚᖅ ᐅᓗᕆᐊᓇᕐᓂᐅᔪᖅ 
ᐅᖅᓱᐊᓗᒃ ᐅᒥᐊᕐᔪᐊᕐᒥᑦ ᓄᓇᒧᑦ ᑯᕕᑎᑕᐅᓕᕌᖓᑦ. 
ᑯᕕᔪᖃᖅᐸᑦ ᓄᓇᒥᑦ ᓴᓗᒻᒪᖅᓴᐃᔾᔪᑎᑕᖃᖅᑐᖅ ᓴᓪᓕᕐᓂᑦ; 
ᑭᓯᐊᓂ ᐃᒪᕐᒥᑦ ᑯᕕᔪᖃᖅᐸᑦ ᓴᓗᒻᒪᖅᓴᐃᔾᔪᑎᑕᖃᙱᑦᑐᖅ. 
ᐅᒥᐊᕐᔪᐊᑦ ᐊᒃᑕᑯᓂᒃ ᐃᒋᑦᑎᔪᖕᓇᖅᑐᑦ ᐊᒻᒪᓗ 
ᐃᒪᐃᔭᐃᓂᕆᔭᖓᓐᓂᒃ.

•  ᐃᒪᕐᒥᑦ ᑯᕕᔪᖃᖅᐸᑦ ᓴᓗᒻᒪᖅᓴᐃᔾᔪᑎᖃᕐᓗᓂ 
ᓄᓇᓕᓗᒃᑖᓂᑦ. ᓴᓪᓕᕐᒥᐅᑕᐃᑦ ᖃᓄᐃᓕᐅᓗᐊᕐᓂᖅ 
ᐊᔪᕋᔭᖅᑐᑦ ᐃᒪᕐᒥᑦ ᑯᕕᔪᖃᕋᔭᖅᐸᑦ. 

•  ᐅᖃᖃᑎᒋᓗᒋᑦ ᓴᓪᓕᕐᒥᐅᑕᐃᑦ 1) ᒪᓕᒐᕋᓛᓂᒃ 
ᐅᒥᐊᕐᔪᐊᓄᑦ, ᐃᓚᐅᑉᓗᑎᒃ ᐃᓄᖕᓂᒃ ᐅᓯᖃᑦᑕᖅᑐᑦ, 
ᐊᒃᑕᑯᐃᑦ ᐃᒋᑕᐅᖃᑦᑕᕐᓂᖏᓐᓂᒃ ᐊᒻᒪᓗ ᐃᒪᖅ 
ᑯᕕᑎᑕᐅᓂᖓ ᑕᕆᐅᕐᒧᑦ; ᐊᒻᒪᓗ 2) ᓱᓇᓂᒃ 
ᐊᑭᓖᔾᔪᑕᐅᔪᓂᒃ ᐱᑕᖃᕐᓂᐊᖅᐸᑦ ᐊᒻᒪᓗ 
ᐃᑲᔪᖅᑕᐅᓂᕐᓂᒃ ᓴᓪᓕᕐᒥᐅᓄᑦ ᐊᒥᐊᕐᔪᐊᓂᒃ 
ᓱᕋᐃᓂᖅᑕᖃᕋᔭᖅᐸᑦ.

ᑎᑎᖅᑲᖅ 2 (ᑲᔪᓯᔪᖅ). ᐊᒃᑐᖅᓯᓂᐅᔪᖕᓇᖅᑐᑦ ᐅᒥᐊᕐᔪᐊᓂᑦ ᐊᑐᖅᑐᓂᒃ ᒥᑭᔪᒥᒃ ᐊᒃᑐᖅᓯᓂᐅᔪᑦ ᐅᒥᐊᕐᔪᐊᓂᑦ 
ᐊᑉᖁᑎᒋᔭᐅᔪᒃᑯᑦ ᓄᓇᓕᖕᒥᐅᓄᑦ, ᐊᒻᒪᓗ ᑕᒪᒃᑯᓄᙵ ᐃᒪᓐᓈᖅᑑᑕᐅᔪᑦ

ᑕᕆᐅᕐᒥ ᐃᒪᐃᑦ ᓇᐅᒃᑰᕐᕕᐅᖁᔭᐅᓂᖏᓐᓂᒃ 
ᐊᒃᑐᖅᑕᐅᓗᐊᕇᒃᑯᑕᐅᖔᕐᓂᐊᖅᑐᓂᒃ ᐅᒥᐊᕐᔪᐊᕐᓄᑦ
ᓄᓇᖑᐊᑦ ᐃᒪᓕᕆᔪᓪᓗ ᒪᑯᓂᖓ ᐃᓚᖃᕆᕗᑦ: 
• ᐊᑐᖅᑕᐅᖔᖁᔭᐅᔪᓂᒃ ᐃᖏᕐᕋᕕᐅᖃᑦᑕᖁᔭᐅᔪᓂᒃ ᓄᓇᓕᖕᓂ ᐱᖁᑎᓂᒃ ᐊᒡᔭᖅᑐᐃᕙᒃᑐᓂᒃ
•  ᐊᑐᖁᔭᐅᔪᑦ ᐃᖏᕐᕋᕕᐅᖔᖃᑦᑕᖁᔭᐅᓂᖅ ᑕᒪᐃᓐᓄᑦ ᐅᒥᐊᕐᔪᐊᕐᓄᑦ ᐱᔭᕆᐊᖃᒻᒪᕆᖏᑦᑐᓂᒃ ᑕᒪᕐᒥᒃ ᐱᔨᑦᑎᕋᐃᓂᖏᓐᓂᒃ
• ᑎᑭᑕᐅᑦᑕᐃᓕᒪᖁᔭᐅᔪᑦ, ᐊᒻᒪᓗ 
• ᑐᓚᒃᑕᕐᕕᐅᔪᓐᓇᖅᑐᑦ/ᑭᓴᖅᓯᒪᕝᕕᐅᔪᓐᓇᖅᑐᑦ ᐊᒻᒪᓗ ᐊᔾᔨᓕᐅᕈᑎᒃᓴᖃᕐᕕᒃᓴᐃᑦ.

ᑕᑯᑎᑦᑎᔾᔪᑦ 25. ᐅᒥᐊᕐᔪᐊᕐᑯᕐᕕᐅᖃᑦᑕᖁᔭᐅᔪᑦ ᐊᒃᑐᖅᑕᐅᓗᐊᕆᒃᑯᑕᐅᓂᕐᒧᑦ ᐃᖏᕐᕋᕕᐅᔪᓐᓇᕐᓂᖏᑦ

ᑕᑯᑎᑦᑎᔾᔪᑦ 26.  ᐅᒥᐊᕐᔪᐊᕐᑯᕐᕕᐅᖃᑦᑕᖁᔭᐅᔪᑦ ᐊᒃᑐᖅᑕᐅᓗᐊᕆᒃᑯᑕᐅᓂᕐᒧᑦ 
ᐃᖏᕐᕋᕕᐅᔪᓐᓇᕐᓂᖏᑦ ᖃᓂᒋᔭᖓᓂ ᐊᒃᐸᑑᕐᔪᐊᑉ.

1.  ᐊᒥᓱᒐᓴᐅᓕᖅᑐᓂ ᐊᕐᕋᒎᓚᐅᖅᑐᓂ, ᓴᓪᓕᕐᒥᐅᑦ ᑐᑭᓯᓂᐊᕐᕕᐅᓚᐅᖅᓯᒪᖕᒪᑕ ᐱᔾᔪᑎᖃᖅᑐᓂᒃ 
ᑲᓇᖕᓇᖅᐸᓯᐊᒎᕐᕕᐅᕙᒃᑐᓂᒃ ᐅᖓᑖᓃ ᕿᑭᖅᑖᓘᑉ (ᑕᑯᑦᑎᔾᔪᑎᒥ 25-ᒥ).  ᑕᐃᒪᖓᑦ 
ᖃᐅᔨᒪᑎᑕᐅᒃᑲᓐᓂᖏᑦᑎᐊᕐᒪᑕ ᓄᓇᓖᑦ ᖃᓄᐃᓕᔭᐅᓚᐅᕐᒪᖔᑕ ᑕᐃᒃᑯᐊ ᑐᑭᓯᓂᐊᕈᑕᐅᓚᐅᖅᑐᑦ 
ᐊᒻᒪᓗ ᑕᐃᒃᑯᐊ ᐅᒥᐊᕐᔪᐊᒃᑰᕐᕕᐅᔪᓐᓇᕐᓂᖏᑦ ᐊᑐᖅᑕᐅᓕᕐᒪᖔᑕ. ᓴᓪᓕᕐᒥᐅᑕᐃᑦ ᖃᐅᔨᑎᑕᐅᔪᒪᔪᑦ.

2.  ᓄᓇᓕᑦ ᖃᐅᔨᑎᑦᑎᓯᒪᓕᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ (ᑭ-ᐊ-ᐄᒃᑯᓐᓂᒃ) ᑕᐃᒃᑯᓂᖓ 
ᐅᔭᕋᖕᓂᐊᕐᕕᖕᓄᑦ ᐅᒥᐊᕐᔪᓂᒃ ᐃᖏᕐᕋᖃᑦᑕᖁᔭᐅᓂᖏᓐᓂᒃ ᑕᐅᕗᓇᖔᖅ ᐊᑉᐸᑑᕐᔪᐊᑉ ᓂᒋᐊᒍᑦ, 
ᑕᐅᕗᓈᖃᑦᑕᖏᓪᓗᑎᒃ ᓴᓪᓕᐅᑉᓗ ᐊᑉᐸᑑᕐᔪᐊᑉᓗ ᐊᑯᓐᓂᖓᒍᑦ ᑕᕆᐅᒃᑯᑦ. (ᑕᑯᑦᑎᔾᔪᑎᒥ 25-ᒥ). 
ᓄᓇᓖᑦ ᐃᓄᐃᑦ ᐊᐱᕆᓚᐅᖅᓯᒪᖕᒥᔪᑦ ᐃᑲᔪᖅᑕᐅᔪᒪᓪᓗᑎᒃ ᑭᓯᐊᓂ ᑮ-ᐊ-ᐃᒃᑯᑦ ᐃᑲᔪᑐᐃᓐᓇᕐᓂᑰᖕᒪᑕᑦ 
ᐃᑭᒪᕕᐅᕙᒃᑐᓂᒃ ᓂᐅᕐᕈᐊᓂᒃ ᖃᓪᓗᓈᓂᒃ ᐅᒥᐊᕐᔪᐊᕆᔭᐅᔪᓂᒃ. ᐊᖏᕈᑎᖃᖅᓯᒪᒪᑕ ᑮ-ᐊ-ᐃᑯᑦ 
ᑕᐃᒃᓂᖓᖔᖅ ᓂᐅᕐᕈᐊᓕᖕᓂᒃ ᐅᒥᐊᕐᔪᐊᕐᓂᒃ ᑎᑭᖃᑦᑕᕈᓐᓇᕐᓂᖅ ᓴᓪᓕᓄᑦ. ᐃᓱᒪᒋᔭᐅᓯᒪᖏᒻᒪᑕ 
ᑕᒪᒃᑯᐊ ᐃᓄᖕᓄᑦ ᐃᓱᒪᓘᑕᐅᓂᖏᑦ.

3.   ᓄᓇᓖᑦ ᐃᓄᐃᑦ ᖃᐅᔨᑎᑦᑎᓚᐅᖅᑐᑦ ᐊᒡᓃᑰᒃᑯᑦ ᐅᔭᕋᖕᓂᐊᕐᕕᖏᓐᓂᒃ ᐅᒥᐊᕐᔪᐊᒃᑰᖃᑦᑕᖁᔨᓪᓗᑎᒃ 
ᐃᖏᕐᕋᓂᖏᓐᓂ ᓂᒋᐊᖒᖔᕋᑦᑕᖁᔭᐅᓪᓗᑎᒃ ᐊᑉᐸᒃᑑᕐᔪᐊᕐᒥᒃ, ᑕᐅᕗᓈᖃᑦᑕᓐᖏᓪᓗᑎᒃ ᐊᑯᓐᓂᖓᒍᑦ 
ᓴᓪᓖᓪᓗ ᐊᑉᐸᑐᕐᔪᐊᑉᓗ ᐃᒫᒍᑦ (ᑕᑯᑦᑎᔾᔪᑎᒥ 25-ᒥ) ᑭᓯᐊᓂ ᓱᓕ ᑕᐃᒪᐃᓇᐃᓕᐅᖅᐸᓪᓕᐊᖏᓚᑦ.

4.   ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᓄᓇᖓᓐᓄᐊᕈᓐᓇᖏᒪᑕ ᓴᓪᓕᕐᓂᐊᓚᐅᖅᓯᒪᖏᓐᓇᒥᒃ, 
ᑎᓕᐅᕆᐅᔨᐅᓪᓗᑎᒡᓗ ᓇᐅᒃᑰᕈᓐᓇᓲᖑᓂᖏᓐᓂᒃ ᐅᒥᐊᕐᔪᐊᑦ (ᓄᓇ ᑕᑯᒃᓴᐅᔭᕆᐊᖃᖅᓱᖑᒐᒥ 
ᐅᒥᐊᕐᔪᐊᕐᓄᑦ). ᓄᓇᖓ ᑕᑯᒃᓴᐅᖕᒪᑦ ᓂᒋᐊᓂᒃ ᐊᑉᐸᑑᕐᔪᐊᑉ ᐊᒻᒪᓗ ᑕᐅᕙᖓᑦ ᐳᔾᔪᕕᖕᒥᒃ 
ᑕᐃᒪᐃᓐᓂᖓᓄᑦ ᐃᖏᕐᕋᕕᐅᖔᖃᑦᑕᕈᓐᓇᖅᑐᖅ ᓂᒋᐊᓂᒃ ᐊᒃᐸᑑᕐᔪᐊᑉ, ᑕᐅᕘᓈᖃᑦᑕᖏᓪᓗᑎᒃ 
ᐊᑯᓐᓂᖓᒍᑦ ᓴᓪᓕᐅᑉᓗ ᐊᒃᐸᑑᕐᔪᐊᑉᓗ (ᑕᑯᑦᑎᔾᔪᑎᒥ 25-ᒥ) ᐊᑐᖅᑕᐅᖔᕈᓐᓇᑦᑎᐊᕐᒥᖕᒪᑦ. 

5.   ᑕᒪᕐᒥᒃ ᑲᑐᔾᔨᖃᑎᒌᖑᔪᑦ ᑎᒥᖁᑎᒋᔭᐅᔪᓪᓗ ᑐᓴᐅᒪᖕᒪᑕ ᐃᓱᒪᓘᑕᐅᓂᖏᓐᓂᒃ ᐊᒻᒪᓗ 
ᐊᑐᓕᖁᔭᐅᔪᓂᒃ ᑖᒃᑯᓇᓃ ᑎᑎᕋᕈᑕᐅᓯᒪᔪᓂ ᐅᓂᒃᑲᓕᐊᓂᒃ, ᐊᔭᐅᕈᑕᐅᒃᑲᓐᓂᕆᐊᖃᖅᐳᑦ 
ᐃᖏᕐᕋᔪᓕᕆᔨᒃᑯᓐᓄᑦ ᑲᓇᑕᒥ ᑐᓴᖅᑕᐅᖁᓪᓗᒋᑦ, ᐊᒻᒪᓗ ᑲᓇᑕᒥ ᓯᑯᓯᐅᑎᓕᕆᔨᖏᓐᓄᑦ, 
ᑲᓇᑕᐅᑉᓗ ᓯᒡᖅᑯᑎᖏᓐᓂᒃ ᓇᐅᑦᑎᖅᑐᐃᔨᓄᑦ, ᐊᒻᒪᓗ ᑲᓇᑕᒥᐅᑕᐃᑦ ᑕᕆᐅᕐᒥ ᐃᒪᓕᕆᔨᖏᓐᓄᑦ, 
ᐊᓯᔾᔨᖅᑕᐅᖁᓕᒋᑦ ᑕᒪᒃᑯᐊ ᐃᖏᕐᕋᕕᐅᔪᓐᓇᕐᓂᖏᑦ, ᐊᓯᐊᒎᖅᑎᑕᐅᖃᑦᑕᓕᕐᓗᑎᒃ ᐃᖏᕐᕋᕙᖕᓂᖏᓐᓂᒃ 
ᐅᒥᐊᕐᔪᐊᑦ, ᒪᓕᒃᓗᑎᒃ ᑖᒃᑯᓇᓂ ᓇᓗᓇᐃᖅᑕᐅᓯᒪᔪᓂ ᐅᓂᒃᑳᓕᐊᓂ. 

6.   ᓄᓇᓕᖕᓂ ᐃᓄᐃᑦ ᐅᒥᐊᖃᖅᑐᑦ ᓈᓚᐅᑦᑎᑕᖅᑎᑕᐅᓗᑎᒃ (ᑐᓴᐅᑎᑖᖅᑎᑕᐅᑲᓗᑎᒃ) VHF-ᓂᒃ 
ᑕᐃᒫᒃ ᑐᐊᕕᕐᓇᖅᑐᖃᕋᔭᖅᐸᑦ, ᐅᖃᖃᑦᑕᕈᓐᓇᕐᓂᐊᕐᒪᑕ ᓯᑯᓯᐅᑎᓕᕆᔨᒃᑯᑦ (ᑲᓇᑕᐅᓪᓗ ᓯᒡᔭᖏᓐᓂᒃ 
ᓇᐅᑦᑎᖅᑐᐃᔨᐅᔪᓄᑦ) ᐊᑐᕐᓗᑎᒃ ᑐᓴᖅᓴᐅᕕᖓᓂᒃ 16-ᒥᒃ.

7.   ᐃᑲᔪᕈᒪᑐᐃᓐᓇᕐᓂᕐᒧᑦ, ᐅᒥᐊᕐᔪᐊᖑᔪᑦ ᓴᓇᔭᐅᑎᑦᑎᓇᔭᕈᑎᒃ ᓯᑲᐅᒥᒃ ᓂᐅᕋᐃᕕᖕᒥ ᐊᒃᐸᑑᕐᔪᐊᕐᒥ, 
ᐊᑐᕐᓗᑎᒃ ᓴᓕᒎᑎᓕᖕᒥᒃ, ᐊᑲᐅᓇᔭᖅᐳᖅ ᓄᓇᓕᖕᓄᑦ ᐅᒥᐊᖃᖅᑐᓄᑦ ᐅᒥᐊᕐᔪᐊᓄᓪᓗ 
ᐊᑐᖅᑕᐅᖃᑦᑕᕈᓐᓇᕋᔭᕐᓂᖅ ᓯᓚᓗᓕᕐᔪᐊᕌᖓᑦ ᐊᒻᒪᓗ ᑐᐊᕕᕐᓇᖅᑐᖃᓕᕌᖓᑦ (ᐅᖅᑯᐊᕆᔭᐅᔪᓐᓇᕐᓗᓂ 
ᑐᓚᒃᑕᕐᕕᐅᓗᓂᓗ).

ᖃᐅᔨᓴᐃᓂᕐᒧᑦ ᐱᖁᔭᐅᔪᑦ
1.  ᒐᕙᒪᒃᑯᓐᓂ ᐃᖃᓗᓕᕆᔨᕐᔪᐊᑯᑦ ᑕᕆᐅᕐᒥᐅᑕᓕᕆᔩᓪᓗ ᐃᓕᐅᖃᐃᓚᐅᖅᑐᑦ ᖁᓕᓂᒃ  

10-ᓂᒃ ᐊᔾᔨᓕᐅᕈᑎᓂᒃ ᐊᑉᐸᑑᕋᕐᔪᖕᒥ 2017-ᖑᑎᓪᓗᒍ. ᖃᐅᔨᒪᔭᐅᖏᓚᑦ ᐊᔾᔨᓕᐅᕈᑎᑦ ᑕᐅᕙᓂ 
ᐊᐅᓚᑕᐅᓚᐅᕐᒪᖔᑦ ᐊᕐᕋᒍᖓᓂ 2018-ᒥ. ᓄᓇᓖᑦ ᐊᔾᔨᓕᐅᕈᑎᖃᒃᑲᓐᓂᕆᐊᓖᑦ ᐱᒻᒪᕆᐅᓂᖏᓐᓂᒃ 
ᐃᓕᓯᕕᐅᓯᒪᔭᕆᐊᖃᖅᑐᓂᒃ (ᑕᑯᑦᑎᔾᔪᑎᒥ 26-ᒥ). ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ ᓂᕆᐅᖕᒥᔪᖅ 
ᐃᓕᐅᖃᐃᔪᒪᓂᖅ ᐊᔾᔨᓕᐅᕈᑎᓂᒃ ᐊᐅᔭᒃᑯᑦ 2019-ᒥ ᐃᓚᒋᔭᐅᓗᑎᒃ ᐃᓄᐃᑦ ᑕᕆᐅᕐᒥᒃ 
ᓇᐅᑦᑎᑐᕈᑎᒃᓴᐅᓂᖏᓐᓂᒃ..

2.  ᐊᑑᑎᖃᕋᔭᖅᐳᖅ ᐅᒥᐊᕐᔪᐊᑦ ᐅᓂᒃᑳᖃᑦᑕᕆᐊᖃᖅᑎᑕᐅᒍᑎᒃ ᐆᒪᔪᕐᓂᒃ ᑕᑯᕙᖕᓂᖏᓐᓂᒃ, ᐊᒻᒪᓗ 
ᓇᒧᖓᐅᕙᓪᓕᐊᓚᐅᕐᓂᖏᓐᓂᒃ. ᐅᒥᐊᕐᔪᐊᑦ ᐅᓂᒃᑳᖃᑦᑕᕆᐊᖃᖅᑐᑦ ᐆᒪᔪᓂᕐᒃ ᑕᑯᕙᒃᑕᖏᓐᓂᒃ.

3.  ᐃᓄᐃᑦ ᓴᓪᓕᕐᒥᐅᑕᐃᑦ ᐃᓕᑕᕆᔭᐅᔭᕆᐊᖃᑐᑦ ᐆᒪᔪᕐᓂᒃ ᓇᐅᑦᑎᖅᑐᐃᔨᒋᔭᐅᔪᓐᓇᕐᓂᖏᓐᓂᒃ.

ᐱᐅᓯᒋᐊᖁᔭᐅᔪᑦ ᑐᓴᐅᒪᑎᑦᑎᓃᑦ

ᐅᒥᐊᕐᔪᐊᒐᓴᐅᓲᑦ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᐅᓂᖓᓂ 
ᑕᒪᐃᓐᓂᒃ ᐊᒥᓱᕈᕆᐊᖅᓯᒪᔪᐃᓐᓇᐅᕗᑦ1. ᓴᓪᓕᓂ 
ᐱᒻᒪᕆᐊᓗᖕᒥᒃ ᐊᒥᓱᕈᕆᐊᖅᓯᒪᔪᑦ ᐅᒥᐊᕐᔪᐊᑦ 
ᖁᓕᐅᓈᖅᑎᖅᓯᒪᔪᒐᓴᐅᓕᖅᑐᓂ ᐊᕐᕋᒍᓂ.1 ᑕᒪᓐᓇ 
ᖃᐅᔨᔭᐅᓯᒪᓂᖏᓐᓂᒃ ᑎᑎᕋᕈᑕᐅᕗᖅ ᑕᕆᐅᕐᒥᒃ 
ᐱᒻᒪᕆᐅᓂᖅᐹᕆᔭᐅᓂᖏᓐᓂᒃ ᓄᓇᓕᖕᓄᑦ 
ᐃᓅᔾᔪᑎᒃᓴᕆᐅᕙᖕᓂᕐᒧᑦ ᐊᒻᒪᓗ ᐱᓇᓱᐊᒐᕆᔭᐅᕙᖕᓂᕐᒧᑦ, 
ᐃᓂᖃᖅᓱᑎᒃ ᑕᒪᒃᑯᐊ ᑕᐃᒃᑯᓇᓐᓂᓗᐊᑦᑎᐊᖅ 
ᐊᒥᓱᕈᕐᕕᐅᓯᒪᓕᖅᑐᓂᒃ ᐅᒥᐊᕐᔪᐊᕐᓄᑦ. ᐃᓱᒪᒋᓪᓗᒋᑦ 
ᓄᓇᓕᑦ ᐃᓄᐃᑦ ᐃᓱᒪᓘᑎᒋᔭᖏᑦ ᑕᒪᒃᑯᐊ 
ᖃᐅᔨᒪᔭᖏᑦ ᐊᒻᒪᓗ ᐅᒥᐊᕐᔪᐊᑦ ᐊᒥᓱᕈᖅᓯᒪᓂᖏᑦ, 
ᖃᓄᐃᓕᖓᓕᕈᑕᐅᔪᓐᓇᕐᓂᖏᓄᓪᓗ ᐊᕙᑎᖏᓐᓄᑦ, 
ᐆᒪᔪᖁᑎᖏᓐᓄᑦ, ᐃᓄᐃᓪᓗ ᐃᓅᓯᕆᕙᒃᑕᖏᓐᓄᑦ, 
ᐃᓱᒪᒋᔭᐅᓂᖏᑦ ᓴᓪᓕᕐᒥᐅᑕᓪᓚᕆᖕᓄᑦ ᐊᒻᒪᓗ 
ᐊᓯᖏᓐᓄᑦ ᓄᓇᓕᐅᔪᓄᑦ, ᑐᖓᕕᐅᔭᕆᐊᖃᒻᒪᕆᒃᐳᑦ 
ᐃᓱᒪᒃᓴᖅᓯᐅᕈᑕᐅᓂᐊᖅᑐᓄᑦ ᐊᐅᓚᑦᑎᔪᓐᓇᕐᓂᕐᒧᓪᓗ 
ᐊᒃᑐᖅᑕᐅᓗᐊᕇᒃᑯᑎᒃᓴᕆᔭᐅᓂᐊᖅᑐᓂᒃ 
ᐃᖏᕐᕋᕕᒃᓴᐅᖔᖁᔭᐅᔪᓂᒃ ᐅᒥᐊᕐᔪᐊᓄᑦ 

